
„შე მიხმობს მაშინ მტკვრის არემარე. 

გადაფენილი 
მთაწძინდის ლანდით: 

აქ ბარათაშვილს სტანჯავდა მთვარე, 

აქ გორგასალის 

აჩრდილი დადის “ 

კოლაუ ნადირაძე 

თბილისი წარსუC='ში 

ისტორიული ბედუკუღმართობა –- თბილისის გარეგანი სახე ფე- 

ოდალურ ხანაში -- რა შემოგვრჩა ძველი თბილისისაგან? 

საუკუნეების მანძილზე თბილისი რამდენიმე საკმაოდ მკვეთ– 

რად განსაზღვრული ნაწილისაგან შედგებოდა. მტკვრის მოპირდა- 

პირე ნაპირებზე ძირითად ბირთვს კალა და ისანი წარმოადგენდა. 

ამ ორი, საკმაოდ გამაგრებული ტერიტორიების ფარგლებში ვი- 

თარდებოდა უხსოვარი დროიდან თბილისი. კალას საზღვრები (ქა– 

ლაქის გალავანი) დღევანდელი ბარათაშვილის, პუშკინის, დადია- 

ნის, ქუჩების ხაზზე გადიოდა, მიუყვებოდა სოლოლაკის ქედის 

თხემს და ნარიყალასთან კვლავ მტკვრისაკენ ეშვებოდა წაეკისის 

წყლის გაყოლებით. ძველი. ისანი კი ამჟამინდელი შაუმიანის ქუ–- 

ჩის დასაწყისსა და მტკვრისკენ ვერტიკალურად მოსხლეტილი მე- 

ტეხის კლდეს შორის იყო განლაგებული. მათ გარს ეკვროდა გა- 

რეუბნები მტკვრის მარჯვენა ნაპირზე –– ე. წ. გარეთუბანი და 

სეიდაბადი, მარცხენაზე –- გარეთავლაბარი, 

ისპობოდა გარეუბნები, კვლავ აღდგებოდა ხოლმე და კელავ 
ნადგურდებოდა, მაგრამ კალას და ისანს თბილისის მთელი არსე- 

ბობის მანძილზე არ შეუწყვეტია ცხოვრება, თუმცა ნგრევა და აოხ- 

რება მათთვისაც არ იყო უცხო ხილი როგორც სიდიდით, ასევე 

ადმინისტრაციულ-ეკონომიური მნიშვნელობით მონუმენტური 

ნაგებობების, ეკლესიების, ქარვასლების, სასახლეების და მოსახ- 
ლეობის რაოდენობითაც უპირატესი მნიშვნელობა კალას უნდა მი- 

ენიჭოს. სწორედ თბილისის ამ უმნიშვნელოვანეს ნაწილზე –– კა- 

ლახე გვექსება მკითხველთან საუბარი. 

ცოტაა ქალაქი, რომელსაც ესოდენ მძიმე თავგადასავალი 

ჰქონდეს გადატანილი, როგორიც ისტორიამ თბილისს არგუნა. 
იგი მრავალი დამანგრეველი ომის ასპარეზი იყო. ქართულ ისტო- 

რიულ წყაოოეაძი თბილისის ერთ-ერთი პირველივე მოხსენიება 

მტოის მძეპოსევასა და ქალაქის ნგრევასთან არის დაკავშირებული: 

„აიყარა მეფე სპარსთა, და უკუდგა რუსთავად, და გამოვიდეს იგი- 

ნი განთიად და დადგეს ველსა კალაისასა, რამეთუ ტფილისი სო- 

ფელი და კალაიცა მოოხრებეული იყო მაშინ“ (ქართლის 

ცხოვრება, თბ., 1942, გვ. 122). კალას დანგრევის ეს ცნობა 

მე-5 საუკუნის ამბავს მოგვითხოობს. ამის შემდეგ, საუკუნეების 

მანძილზე, ერთმანეთს ენაცვლებოდა ნგრევა და აღმშენებლობა, 

ბრძოლები და მშვიდობიანი დღეები. ვინ არ მოდგომია თბილისს, 

ვის არ განუზრახავს მისი გაძარცვა: სპარსელებს, ბიზანტიელებს, 

ხაზარებს, არაბებს, ხვარახმელებს მონგოლებს და თურქ-სელ- 

ჯუკებს.. ამასთან, არაბებს, ხვარაზმელებს და მონგოლებს. არა- 

ერთგზის დაურბევიათ ქალაქი. მე-15 საუკუნიდან მოყოლებული 

თბილისის ტრადიციული მტრები –- სპარსელები და ოსმალები 

ენაცვლებიან ერთმანეთს, რომლებსაც მოგვიანებით ლეკებიც და- 

ემატნენ. ტრაგიკული კულმინაცია იყო სპარსელების 1795 წლის 

შემოსევა, როდესაც მიწასთან გასწორდა ქალაქის თითქმის ერთი 

მესამედი, დანარჩენი კი ნანგრევებად იქცა. 

იმის დასადგენად, თუ რა შემოგვრჩა ფეოდალური ხანის თბი- 

ლისის კალას დაგეგმარებისაგან, უპრიანია მოკლედ აღვადგინოთ 

იმდროინდელი თბილისის ბირთვის სტრუქტურა. 
თავდაპირველად ნარიყალას ქვევით, წავკისის წყალსა და დღე– 

ვანდელი გორგასალის შესახვევს შორის გალავნით შემოზღუდულ 

ნაწილს კალა ეწოდებოდა. ადრე ამ უკანასკნელის ხაზზე ხევი ჩა- 

მოდიოდა. სწორედ ამ, შედარებით მცირე, ტერიტორიას გულის- 

ხმობს მატიანე, როდესაც აღნიშნავს, რომ პიტიახში მოვიდაო 

„ტფილისად და კალა-ციხედ“. შემდგომში ეს დასახელება გავრ- 
ცელდა თბილისის გალავნით შემოზღუდულ ძირითად ვრცელ ნა- 

წილზე, რომელიც მოქცეული იყო სოლოლაკის ქედის თხემს, 

მტკვარს, აწინდელი ბარათაშვილის, პუშკინისა და დადიანის ქუ- 

ჩების გაკოლებით არსებულ ხევს შორის. თბილისის ამ ძირითად 

ნაწილს ვახუშტი ბაგრატიონი უწოდებს „კალას ანუ ტფილისს“, 

ხოლო უძველეს კალას, რომელიც ძირითადი ნაწილისაგან გალავ– 

ნით იყო გამოყოფილი, უქჭვე „ციხე დაბალი“ ჰქვია, მთის შემაღ- 
ლებაზე განლაგებული „მაღალი ციხისაგან“ განსხვავებით. 

პირველ გრაფიკულ საბუთს, რომელიც ზუსტად გადმოგვცემს 

გვიანფეოდალური თბილისის დაგეგმარებას, ვახუშტი ბაგრატიო- 

ნის მიერ 1735 წელს შედგენილი გეგმა წარმოადგენს. ამ დროის 

კალას ქუჩების ქსელზე მკაფიო წარმოდგენას იძლევა მე-18 საუ- 
კუნის ოთხმოციან წლებში და, განსაკუთრებით, 1800 წელს შე- 

დგენილი გეგმები. ვახუშტი ბატონიშვილის გეგმაზე კალასგან, ანუ 

„საკუთრივ ტფილისისაგან/“ „დაბალი ციხე“ კედლით იყო გამო- 
ყოფილი და იგი კალას თათრის მოედნისკენ გაჭრილი კარიბჭით, 

„ციხის კარით“ უკავშირდებოდა. 1800 წლის გეგმაზე „დაბალი ცი- 

ხე“ აღარ არსებობს. იგი კალასთან არის გაერთიანებული. ეს მოხ- 

და ერეკლეს წინამძღოლობით სპარსელების ციხიდან და საერ- 

თოდ თბილისიდან განდევნის შემდეგ, რასაც სპარსელთა გარნი- 

ზონის ადგილსამყოფელის –- ციხის მოსპობა მოჰყვა. ვახუშტის 

1735 და 1800 წლების გეგმებს შორის თბილისის კარიბჭეების რა- 

ოდენობაშიც არის განსხვავება. ქალაქის ჩრდილოეთ კედელში, 

რომელიც აწინდელ ბარათაშვილის ქუჩის ხაზს გასდევდა, ვახუშ- 

ტი ბაგრატიონს ერთმანეთის სიახლოვეს ორი კარიბჭე აქვს ნაჩვე- 

ნები: „მეიდნის კარი ხიდით“ და „ქვემო კარი ხიდით“. თბილისის 

შემდგომ გეგმებზე კი მხოლოდ პირველ მათგანს უჩვენებენ უკვე 
„მუხრანის კარის“ სახელწოდებით. როგორც ჩანს, „ქვემო კარი“, 

იგივე „წყლისკარი“ მე-18 საუკუნის მეორე ნახევარში ამოუშენე–- 

ბიათ თბილისის ფორტიფიკაციული ნაგებობების შეკეთება-გამაგ–- 

რებისას. დასავლეთის კედელი დღევანდელი პუშკინის და დადია- 

ნის ქუჩების ხაზს გასდევდა, შეკიბულად აჰყვებოდა სოლოლაკის 

ქედის ფერდობს და ქედის თხემზე ამოყვანილ ბასტიონს –- „შაჰ- 

ტახტს“ უერთდებოდა. აქედან კედელი ტეხილი ხაზით მიუყეებოდა 

სოლოლაკის ქედს დასავლეთისკენ და ნარიყალას აღწევდა, საიდა- 

ნაც კედელი მკვეთრად უხვევდა ჩრდილოეთისკენ, ჩამოყვებოდა 
ფერდობს წავკისისწყლის გაყოლებით მტკვრამდე და კალას სამხ–



რეთ-აღმოსავლეთის ზღუდეს ქმნიდა. მტკვრის მხარეზე ქალაქს 
გალავანი არ ჰქონია, რადგან განაშენიანება კლდოვან ნაპირზე გა–- 

დიოდა და ამ მხრიდან კალაში შეღწევა ძნელი იყო (კლდოვანი ნა- 

პირი მოისპო ჩვენი საუკუნის 30-იან წლებში, მტკვრის მარჯეენა 
ტოტის ამოშრობისა და სანაპიროების აშენების შემდეგ). ფორტი- 

ფიკაციული კედლები ამ მხარეზე მხოლოდ ისეთ ადგილებში ეწ- 
ყობოდა, სადაც ნაპირი დაბალი იყო მტკვრისკენ ჩამავალი ხევე- 
ბის წყალობით. 

შუა საუკუნეების ტრადიციით ქალაქის კარიბჭეებს იმ გზის 
სახელს არქმევდნენ, რომელიც ამ კართან მთავრდებოდა. ასე მა–- 
გალითად, მნიშვნელოვან სავაჭრო გზას, რომელიც სამხრეთიდან 
მოემართებოდა და .თბილისს აღმოსავლეთის ქვეყნებთან აკავში- 
რებდა, „განჯის გზა“ ერქვა. იგი დღევანდელი გრიშაშვილის ქუ- 
ჩის ხაზს გასდევდა თაბორის ციხის ქვეშ. შემდეგ სამხრეთიდან 
უვლიდა გარს აბანოთუბანს და წავკისის წყალზე გადებული გან- 
ჯის კარის ხიდთან წყდებოდა. განჯის გზის განშტოება აბანოთუბ- 

ნის მისასვლელთან ქვევით ეშეებოდა და „აბანოს კარამდე“ აღ- 

წევდა. განჯის კარს მომდგარ მგზავრებს თუ ქარაიგნებს კალაში მო– 

სახვედრად რთული ფორტიფიკაციული სისტემის გავლა უხდებო- 

დათ. თვით განჯის კარიბჭე წაეკისისწყლის პირას, ხიდის გვერ- 
დებზე აღმართული კვადრატული გეგმის მქონე ბურჯებს შორის 

იყო მოქცეული. განჯის კართან თავს იყრიდნენ აგრეთვე ტაბახმე– 
ლადან და კრწანისიდან მომავალი გზებიც. ასევე, წავკისისწყლის 

ქვედა დინებაზე გადებული ხიდით ქალაქის აღმოსავლეთ კედელ- 
ში გაჭრილი „აბანოს კარი“ კალას აბანოთუბანთან აკავშირებდა. 
ქალაქის საწინააღმდეგო მხარეზე კიდევ სამი კარიბჭე იყო მო- 

წყობილი. ერთ-ერთი უმნიშვნელოვანესი „კოჯრის კარი" განლაგე- 
ბული იყო გალავნის დასაელეთ კედელში, ორკვადრატული გეგმის 

მქონე ბურჯს შორის, იქ სადაც დღეს ლესელიძის ქუჩა ლენინის 

მოედანს უერთდება. ზოგიერთ წყაროებში მას სხვა სახელებიც 

აქვს: “წავკისის კარი“,,მაღლა კარი“ („დაბლა კარისაგან“ განსხვა- 

ეებით). ამ კართან მთავრდებოდა მცხეთიდან მომავალი გზა, რო– 

მელსაც მე-19 საუკუნის ზოგიერთ გეგმაზე „რუსეთში მიმავალი 
გზა“ ეწოდებოდა. თბილისის 1800 წლის გეგმაზე მის შესახებ აღ- 

ნიშნულია, რომ „გზა მოდის დაბა მცხეთიდან, ხოლო მცხეთიდან 

მიდის რუსეთში მოზდოკის გზით და იმერეთში ქ. ქუთაისამდე“. 

ამ მნიშვნელოვანი გზის დასაწყისი აწინდელი რუსთაველის პროს- 

პექტსა და ლენინის ქუჩის გეზს გასდევდა. კოჯრიდან (ვახუშტი- 

სეული „კოჟრის“) მომავალი გხა, რომელიც თბილისის გარეთუბ- 

ნის ბაღებს შუა მოემართებოდა, მის კართან მთავრდებოდა. ვა–- 

სუშტის გეგმაზე ეს გზა დღევანდელ ენგელსის ქუჩას ემთხეევა, 
1980 წლის გეგმაზე კი აწინდელ კიროვის ქუჩას უთავსდება. ამ 

გეგმაზე კარიბჭეს „წაეკისისა“ ჰქვია. გზას ასეთი განმარტება ახ- 

ლავს: „ცხენით სასიარულო გზა სოფელ წაეკისისაკენ და აქედან 

ანატოლიაში“. მცხეთიდან მომავალი გზა ორად იყოფოდა იქ, სადაც 

დღეს ჯორჯიაშვილის ქუჩა რუსთაველის პროსპექტს უერთდება. 

ერთი ტოტი კოჯრის (წაეკისის) კარისკენ მოემართებოდა, მეორე 

კი –- დიღმის კარისკენ. დიღმის კარი მოწყობილი იყო თბილისის 

ჩრდილოეთი და დასავლეთი კედლების გადაკვეთახე, იქ სადაც 
დღეს ვერცხლის ქუჩა პუშკინისას ერწყმის. ქალაქის შიგნით დიღ- 

მისა და კოჯრის კარები ერთმანეთს ღვთაების, იგივე მაცხოვრის 

(აწინდელი ჟელიაბოვის) ქუჩით უკავშირდებოდა. ამ ქუჩაზე მა- 

ცხოვრის სახელით აგებული მცირე სამლოცველო იდგა, რომე- 

ლიც რუსთავის არქიეპისკოპოსს მეტოქს ეკუთვნოდა. მე-19 საუ- 

კუნეში საპოლიციო უწყებამ ქუჩას „გრიაზნაია“ შეარქვა. ამ დროს 

ეს მცირე ეკლესია აღარ არსებობდა. 1970-იანი წლების ბოლოს, 

რეკონსტრუქციამდე, ჯერ კიდევ გაირჩეოდა დიღმის კარის ნაშ- 

თები. გალავნი ჩრდილოეთი კედლის შუაწელზე (დღევანდელი 
ჩახრუხაძისა და ბარათაშვილის ქუჩების გადაკვეთაზე) მოქცეულ 

კარიბჭეს ვახუშტი ბატონიშვილი „მეიდნის კარის“ სახელით იხსე- 
ნიებს, რადგან კარიბჭიდან ხიდზე გავლით გზა მოედნისკენ მიდი- 

ოდა, სადაც ასპარეზი მდებარეობდა (დღევანდელი კომუნარების 

ბაღის, ქვედა ტერასა). შემდგომში, როდესაც კარიბჭის სიახლოვეს 
მუხრანბატონის სასახლე აშენდა, ქალაქის ამ კარს „მუხრანის“ სა- 

ხელი შეარქვეს. მუხრანის კარის ღერძზე –- ავანანთხევზე მცირე 

ხიდი იყო გადებული. აქედან დაწყებული გზა ვანქის უბანში არ- 

სებულ სომხურ სასაფლაოზე გადიოდა (იმ ადგილას, სადაც დღეს 

კოლმეურნეობის მოედანია) და მოედანთან, ძველ ყაბახთან უერთ- 

დებოდა დიღმის კართან დაწყებულ გზას. ეს უკანასკნელი კი კოჯ- 

რის კარიდან მიმავალ გზას ერწყმოდა. 

ამრიგად, კალაში შეღწევა შეიძლებოდა სამხრეთიდან განჯის, 

აღმოსავლეთიდან აბანოს დასავლეთიდან კოჯრის” (წავკისის), 

ჩრდილო–დასავლეთიდან დიღმის და ჩრდილოეთიდან მუხრანის 

კარიბჭეებით. 

მიუხედავად იმისა, რომ ძველი თბილისის დაგეგმარება ფე- 

ოდალური ქალაქისათვის დამახასიათებელი ქუჩებისა და ქუჩაბან- 

დების რთულ ხლართს წარმოადგენდა, მაინც არის შესაძლებელი 

უმთავრესი ქუჩების და მოედნების გამოყოფა. ერთ-ერთი ასეთი 

გზა, უფრო სწორედ კი ქუჩების სისტემა კოჯრის კართან იწყებო- 

და და დღევანდელი ლესელიძის ქუჩის ხაზს გასდევდა. გზის ორ- 

თავ მხარეს სავაჭროები და სახელოსნოები იყო ჩამწკრივებული. 
ქუჩების ეს სისტემა კალას ორ--,ცზემო“ და „ქვემო“ –- უბნად 
ყოფდა. ამიტომ ერქვა მას „შუა ბაზარი“. „ზემო“ და „ქვემო“ უბა- 

ნი შერქმეული იყო არა რელიეფის თავისებურების, არამედ 
მტკვრის დინების მიმართულებით განლაგებული უბნების გამო. ზე– 
მო უბანი მდებარეობდა დღევანდელი ლესელიძის, ბარათაშვილის 

ქუჩებსა და მტკვრის კალაპოტს შორის მოქცეულ მიახლოებით სამ– 

კუთხა ფორმის ტერიტორიაზე, ხოლო ქვემო უბანს საზღვრავდა 

ლესელიძის ქუჩა („შუა ბაზარი“), სოლოლაკის ქედი და წავკისის– 

წყალი. ზემო უბანში განლაგებული იყო ქალაქის უმთავრესი ნა- 

გებობები: სასახლეთა კომპლექსები, ქარვასლები, უმთავრესი სა- 

ვაჭროები, სახელოსნოები, ქართული ეკლესიები (სიონი, ნათლის- 

მცემელი, ანჩისხატი, კვირაცხოველი, ქრისტესშობის, იოანე წინა- 

მორბედის, ღვთისმშობლის, წმ. გიორგის და სხვ.), კათალიკოსის და 

ეპისკოპოსის ადგილსამყოფლები, თავადთა სახლები და, რა თქმა 

უნდა, მოქალაქეთა საცხოვრებელი სახლები. ამ უბნის ძირითად 

მოსახლეობას ქართველები შეადგენდნენ. მხოლოდ მე-18 საუკუნის 

დამდეგს აშენდა ზემო უბანში ერთადერთი სომხური ეკლესია –- 

სურფნიშანი. როსტომის მეფობის ხანაში ამ უბანში ერთი მეჩეთიც 

აშენდა. ქვემო უბანში ქართველების გარდა დიდი რაოდენობით 

სახლობდნენ სომხები და მუსლიმანები. ამ უბანში ქართული და 

სომხური ეკლესიების, მეჩეთების და სინაგოგის გეერდით კათო- 

ლიკური (ე. წ. „ფრანგთა“) ეკლესიაც იდგა. 

ვახუშტისეულ და შემდგომ გეგმებზე თვალსაჩინოდ არის გა– 

მოყოფილი კიდევ ერთი გზა, რომელიც აწინდელი ენგელსის ქუჩას 

თანხვდება. მას ბებუთას, მე-19 საუკუნეში კი ბებუთოვის ქუჩა 

ერქვა, რომელიც დაკავშირებულია ბებუთოვების საგვარეულო სა- 

ცხოვრებელი სახლების არსებობასთან. ეს ქუჩა მკვეთრად გამო–- 

ყოფს ქვეძო უბნის შედარებით წყნარ რელიეფს სოლოლაკის ქე- 

დის ფერდობზე შეკიბულად შეფენილ განაშენხიანებისაგან, რომელ– 

საც „კლდისუბანი“ერქვა. კლდისუბანს აღმოსავლეთიდან ციხის 

უბანი ემიჯნებოდა. მისი სახელწოდება იმით აიხსნება, რომ იგი გა– 

ლავნით იყო შემოხღუდული და ე. წ. დაბალი ციხის ტერიტორია 

ეკავა. მას სახღვრავდნენ ზედა ციხე ნარიყალათურთ, აღმოსავლე– 

თით წავკისისწყლის პირას ჩამავალი კედელი, ხოლო დასავლეთი– 

დან გალავანი აწინდელი გორგასლის პირველი შესახვევის ხაზზე 

გადიოდა, ვახუშტი ბაგრატიონის მოწმობით ეს უბანი მეფე როს- 

ტომს კალასგან გალავნით გამოუყვია და სპარსული გარნიზონის- 

თვის დაუთმია. „მეფემან როსტომ ჩამოზღუდა კალა ციხიდან ხი- 

დის ყურამდე და მისცა სპარსთა, მიერთგან უპყრავთ მათ“. ამ 
უბანში სპარსელები დღესაც სახლობენ. კალასგან გამომყოფი კე– 
დელი მეფე ერეკლემ სპარსელების განდევნის შემდეგ მე-18 საუ» 

კუნის 70-იან წლებში მოაშლევინა. 

ზემო და ქვემო უბნები თბილისის გალავნის შიგნით მოქცეუ- 

ლი ძირითადი უბნები იყო. ისინი თავისთავად მრავალ მციოე 

უბნებად იყოფოდნენ. ამა თუ იმ უანის დასახელება მოსახლეობის 

უმრავლესობის ეროვნულ შემადგენლობას ასახავდა („ქართველთა 
უბანი“, „ურიათა უბანი“, „მოგვთა უბანი“). ხელოსანთა საქმიანო- 
ბას („მჭედლის უბანი“, „სამღებროს უბანი“, „სარიმაჯის უბანი“, 

„დაბახანა“), ქუჩაზე განლაგებულ სავაჭრო რიგების ხასიათს (ხა- 

რაზხანა“, „ბამბის რიგი“, „მექვაბის რიგი“, „სირაჯხანა"), ამ ტერი- 

ტორიაზე განლაგებულ ნაგებობებს („ანჩისხატის უბანი“, „სიონის 
უბანი“, „ციხის კარის უბანი“, „ნორაშენის უბანი“, „საჰაკაშენის 

უბანი“) ან უბანში მცხოვრებთა ვინაობას „(ცოცხალაანთ უბანი“,.-. 

„ფირყულაანთ უბანი, „ჩალოანთ უბანი, „ყორღანაანთ უბ- 
ანირ)...· 

ზემო უბანში მტკვრის პარალელურად მეტად მნიშვნელოვანი 

ქუჩების სისტემა არსებობდა, რომელიც მთლიანად თბილისის ცენ- 

ტრალურ არტერიას წარმოადგენდა და ჯერ კიდევ მე-5-––6 საუკუ- 

ნეებში ჩაისახა იგი დღევანდელი შავთელის, ერეკლეს და სიონის 
ქუჩების ხაზზე გადიოდა. ამ არტერიის მნიშვნელობაზე მეტყვე- 

ლებს მის გასწვრივ განლაგებული თბილისის უმთავრესი საყდრე–- 

ბი. დედაქალაქის მცხეთიდან თბილისში გადმოტანისთანავე აქ შენ- 

დება სიონის, მთავარანგელოზის და მარიამის (შემდგომში ანჩის- 

ხატად წოდებული) ეკლესიები. მე-19 საუკუნის ცნობილი ისტორი- 

კოსის პლატონ იოსელიანის მოსასრებით იქ, სადაც მოგვიანებით 

როსტომ მეფე თავის რეზიდენციას აშენებს (ამჟამინდელ ერეკლეს 

მოედანთან), სასახლე ადრევე უნდა არსებულიყო. იმ შენობათაგან 

ჩვენამდე მხოლოდ სიონმა და ანჩისხატმა მოაღწია, მთავარანგე–- 

ლოზის ეკლესია კი, რომელიც დღევანდელ ერეკლეს მოედნის ახ- 
ლოს, წმ. გიორგის სასახლისეული ეკლესიის ადგილზე მდგარა და 

დიდი მოცულობით გამოირჩეოდა, მონგოლებს დაუნგრევიათ. ქა- 

ლაქის ერთ-ერთი კარიბჭე –- წყლის კარი ამ არტერიის ბოლოს 

მდებარეობდა, იქ სადაც ვახუშტი ბატონიშვილი ე. წ. ქვემო კარს 

აღნიშნავს (აწინდელი შავთელის და ბარათაშვილის ქუჩების შერ- 

წყმის ადგილზე). დროთა განმავლობაში ქვემო კარი კარგავს თავის 

მნიშვნელობას და მე-17 საუკუნის მეორე ნახევარში აუქმებენ. ახ– 

ლანდელი ერეკლეს და სიონის გასწვრივ სავაჭროებისა და სახე- 
ლოსნოების გარდა, განლაგებული იყო ქარვასლები. მათგან გამო–- 

ირჩეოდა: მეფის ფუნდუკი, თბილელის და მელიქის ქარვასლები. 

ფეოდალური თბილისის კალაში თავისი ზომებით და დანიშ- 

ნულებით ორი მოედანი გამოიკვეთებოდა. ერთი მათგანი იყო ქვე- 
მო უბანში –- ციხის ან თათრის მოედანი („შაითანბაზარი"), ისნის 

ხიდის სიახლოვეს, დღევანდელი გოოგასალის მოედნის ადგილზე, 

მეორე კი –-– ბატონის ან მეფის მოედანი ანჩისხატსა და სიონს შო- 

რის დაახლოებით ტოლ მანძილზე, ზემოთ მოყვანილი არტერიის 

შუაწელზე მდებარეობდა. 

„ბატონის მოედანი ამ არტერიის ნაწილებს ფუნქციონალურა- 

დაც გამოყოფდა ერთმანეთისაგან. არტერიის ჩრდილოეთ მონაკვეთ- 

ზე ანჩისხატის და წყლისკარის ქუჩებზე (დღევანდელი შავთელის 
ქუჩის ნაწილები ერეკლეს მოედნიდან ანჩისხატამდე და ანჩისხა- 

ტიდან ბარათაშვილის ქუჩამდე) სამეფო გვარის სასახლეთა კომპ- 
ლექსი, კათოლიკოსის და ეპისკოპოსის ადგილსამყოფლები, თავა- 

დების (ამილახვრის, მუხრან-ბატონის, ქსნის ერისთავის, ორბელია– 

ნების, ციციშვილების, ზედგინიძის, აბაშიძის და სხვ.) სახლები გა– 

მოდიოდა. ბატონის მოედნის საწინააღმდეგო მხარეზე კი (აწინდე– 

ლი ერეკლეს და სიონის ქუჩები). ძირითადად სავაჭროები, სახე– 

ლოსნოები და ქარვასლები მდებარეობდა. 

ზოგჯერ ბატონის მოედანს აიგივებენ ხოლმე ერეკლეს მო– 

ედანთან, რაც არასწორია, მოედნის ირგვლივ განაშენიანება მთლია–



სად მოიLსაო აღა-მაჰმად-სასის ძეძოსევისას. ეს მიდაძოეიი ხელახლა 

განაძეხიახდა ძე-IV საუკუსეძი “იძგვარად, ოოძ "ძუასაუკუხოვახი 

დაგეგძაოებიდას აროაფეოი 'ძეძოოხეხილა. ყოფილი ძატოსის ძოე- 

დახი სასწავლებლისა და ქაონსის კორაუსებძა დაიკავა და იგი დღეს 

არაქტიკულად აღარ არსებობს. დღევახდელი ერეკლეს ძოედახი კი 

სპარსელების მეძოსევამდე ძოძესეძული იყო. თბილისის 1800 და 

1802 წლების გეგძების გაოდა, აძასვე მოწმობს 1956 წელს აძ ტე– 

ოიტორიახე ჩატარებული გათხრების მედეგები, როდესაც ხასახ- 

ლარებს მიაკვლიეს- 

ბატონის მოედახი საკმაოდ ვოცელი ყოფილა და ფორმით 

კვადრატს უახლოვდებოდა (დაახლოებით 60770 მ). მოედხის ჩრდი– 

ლოეთი მხარის დიდი ნაწილი მეფის სასახლეთა კომპლექსს ეკავა. 

კომპლექსი რთული იყო და სახეს იცვლიდა ხოლმე. როსტომის 

მიერ მე-17 საუკუნეში აგებულ სასახლეს დროთა განმავლობაში 

ახალი შენობები ემატებოდა (ვახტანგ მეექვსის სასახლე, რომელიც 

თურქებმა დაანგრიეს, ბატონიშვილების და დედოფლების სასახ- 

ლეები). ამავე მხარეს მდებარეობდა სასასლის ტერიტორიაზე შე- 

სასვლელი კარიბჭე. თბილისის ხედის ჩვენამდე მოღწეულ პიოველ 

ნახატზე, რომელიც თან ახლავს ჟან შარდენის „მოგხაურობას”, 

მტკვრისკენ მოქცეული მოედნის აღმოსავლეთ მხარეზე ქონგურე- 

ბიანი საყრდენი კედელია საჩვენები. მოედნის დასავლეთი მხარე 

დუქნების რიგს ეკავა, სადაც სამხედრო საჭურველითა და იარა- 

ღით ვაჭრობდნენ. ალექსანდრე პიშჩევიჩის მიერ შედგენილ თბი- 

ლისის 1785 წლის გეგმახე “ამ მხარეს ნაჩვენებია „მეჩახმახეთა და 
ზეინკალთა დუქნები“. დუქნების რიგის უკან ვრცელი საცხოვრე- 

ბელი კვარტალი ყოფილა განლაგებული. ბატონის მოედანზე სამე- 

ფო სასახლის აგების შემდეგ ამ უბანში და აწინდელი შავთელის 

ქუჩის გასწვრივ თავს იყრის ქართველი არისტოკრ;:ტია. მოედჩის 

სამსრეთი მხარის შუა ადგილზე ამოყვანილ თაღში კარიბჭე იყო 

მოწყობილი, რომელიც ღამე იკეტებოდა. თაღი ქვიტკირში იყო 

ამოყვანილი როსტომის მიერ აშენებულ მეჩეთსა და ნაღარახანას 

შორის. პუპლია ორბელიანის ცნობით, ნაღ:რახანაზე „დაუკრამდნენ 

დილას, საღამოსა დაფდაფებსა და ქოსნაღარასა/“. თაღის მიღმა, 

აწინდელი ერეკლეს ქუჩის გასწვრივ იწყებოდა რასტაბაზარი (სპარ- 

სული სიტყვაა და გულისხმობს ერთ ხაზზე განლაგებულ სავაჭრო- 

ებს, მოედანზე თავმოყრილ დუქნებისაგან –– „ჩორსუსაგან“ გან- 

სხვავებით) თბილისის რასტაბაზარი ბატონის მოედნის კარიბქეს- 

თან იწყებოდა და ამჟამინდელი ერეკლეს და სიონის ქუჩები ეკა- 

ვა. შარდენი ამ ქუჩას „გრძელ ბაზარს“ უწოდებდა. რასტაბაზარის 

აღმოსავლეთი მხარე ძირითადად სარაჯხანას ეკავა, ხოლო მოპირდა- 

პირე მხარე –- ხარაზხანას, თუმცა სხვა სახის დუქნებიც იყო. სა- 

რაჯხანა ცხენის აკახმულობის დამამზადებელთა რიგებს ერქვა, ხა– 

რაზხანა კი –– ფეხსაცმლის მკერავთა, ხარახების რიგს. სწორედ 

ე· წ- „დიდი ხარახხანა/“ მდებარეობდა რასტაბაზარში ქუჩის იმ მო- 

ნაკვეთზე, რომელიც უშუალოდ ბატონის მოედანთან იწყებოდა. 
სიონის ქუჩის ნაწილის ორთავ მხარე ჭონხანას (მექუდეების რიგებს) 

ეკავა. 

ჩორსუ ეწოდებოდა დახურულ სავაჭრო მოედანს, სადაც, რას- 

ტაბაზრისგან განსხვავებით, სხვადასხვა დარგის ვაჭარ-–ხელოსნები 

იყვნენ თავმოყრილნი. სპარსეთში გზების გადაკვეთაზე ბაზარი იმარ–- 

თებოდა და იგი გუმბათით იხურებოდა. ამგვარი ორი ჩორსუ თბი- 

ლისშიც იყო. მცირე ჩორსუ ქჭონხანის და ხარასხანის გადაკვეთაზე 

(დღევანდელი ერეკლეს, სიონის და ლესელიძის ქუჩების გადაკვე- 
თაზე) მდებარეობდა. მეორე, „დიდი ჩორსუ“ რასტაბაზარის და- 

სასრულს იყო, მელიქის ქარვასლის უშუალო სიახლოვეს, დაახ– 

ლოებით სიონის ქუჩის ბოლოში. ორივე ჩორსუს კვალი ნათლად 
იკითხება 1800 წლის გეგმახე. 

ზემო უბნის ქუჩების ქსელში, რასტაბახრის გარდა, ძველ 

გეგმებზე მკვეთრად გამოირჩევა ზარგარხანა (ვერცხლის ქუჩა), რო– 

მელიც დიღმის კარის სიახლოვეს იწყებოდა და შუა ბაზარს უერთ- 

დებოდა მის შუა წელზე. ამ ქუჩაზე უმეტესად ოქრომჭედლების 

სახელოსნოები და ბინები იყო განლაგებული, თუმცა სხვა სახის 
დუქნებიც მდგარა. ჩრდილოეთის კედლის გასწვრივ (აწინდელი ნა– 

კაშიძის ქუჩის ხაზზე) გადიოდა გზა, რომელიც დიღმისა და მუხრა- 

ნის კარიბჭეებს აკავშირებდა. ასევე გამოირჩეოდა გზა, რომელიც 

მუხრანის კართან იწყებოდა, გასდევდა დღევანდელ ჩახრუხაძის 
ქუჩას, უერთდებოდა თოფხანას (აწინდელ ჩალაუბნის ქუჩას) და 

შუაბაზარზე გადიოდა. უკვე აღვნიშნეთ, რომ დიღმის და კოჯრის 

კარიბჭეებს ერთმანეთთან ღვთაების (დღევანდელი ჟელიაბოვის) 

ქუჩა აკავშირებდა. ძველ გეგმებზე კიდევ ერთი, კვირაცხოვლის 

(აწინდელი ავლევის) ქუჩაა გამოკვეთილი, რომელიც თითქმის მთელ 

ზემო უბანს კვეთდა. იწყებოდა წყლისკარის (ახლანდელი შავთე- 

ლის) ქუჩასთან, გადასერავდა ამჟამინდელ ჩახრუხაძის, ვერცხლის 
ქუჩებს და ჟელიაბოვის ქუჩას ერწყმოდა. ამ ქუჩაზე ძველთაგანვე 

მდგარა კვირაცხოვლის ეკლესია, რომელიც მონგოლებს დაუნგრე- 

ვიათ. მე-17 საუკუნეში ამ ადგილზე მთავარეპისკოპოსს ქრისტე- 

ფორეს (ამილახვრების გვარიდან) აუშენებია მცირე ზომის ახალი 

ეკლესია. მე-19 საუკუნეში ეკლესია ანჩისხატზე იყო მიწერილი და 

სამთავროს ეპისკოპოსის მეტოქედ ითვლებოდა, რომელიც დან- 

გრევის პირას ყოფილა მისული. რამდენიმე წლის წინ ჩატარებუ- 

ლი სარეკონსტრუქციო სამუშაოების დროს მიაკვლიეს ეკლესიის 

საძირკვლებს: | 

ძველი თბილისის მეორე მნიშვნელოვანი მოედანი ქვემო უბან– 

ში, დღევანდელი გორგასლის მოედნის ადგილზე მდებარეობდა. 
თბილისის ამ ერთ-ერთ უძველეს მოედანს სხვადასხვა სახელი ჰქონ– 

და: „ციხის მოედანი“ (ვინაიდან იგი ქვემო ციხეს ეკედლებოდა), 

„შეითანბაზარი“, „მეიდანი“, „თათრის მოედანი“. ამ უკანასკნელმა 

ბოლო დრომდე მოაღწია. ციხეში საუკუნეების მანძილზე სპარსე– 

ლები და ოსმალები იდებდნენ ბინას. შემდეგშიც. როცა დამპყრობ- 

ლები გააძევეს, ამ უბნის მოსახლეობის დიდ ნაწილს სპარსელები 

შეადგენდნენ. აქედან, ხალხში მიღებული სპარსელების და ოსმა- 

ლების განზოგადებული სახელის -- „თათრის“ გადატანა მოედნი- 

საზე. თუ ბატონის მოედანი (თუ თანამედროვე ტერმინოლოგიას 

მოვიშველიებთ) თავისებურ ადმინისტრაციულ და საზოგადოებრივ 

ცენტრს წარმოადგენდა, თათრის მოედანზე, ძირითადად, სურსათ- 

სანოვაგიანი სავაჭროები იყო განლაგებული. მოედანი მართკუთხა 

ფორმას ქმნიდა, მასზე თავს იყრიდა მრავალი ქუჩა, რომლებიც 

მოედანს აკავშირებდა აბანოს კართან, შუა ბაზართან, ზარაფხანის 

უბანთან, რასტაბაზართან. კლდისუბანთან, მეტეხის ხიდთან. მოედ- 

ნის ჩრდილო-დასავლეთი მხარე ალაფხანას (მარცვლეულით და 

ფქვილით მოვაჭრეთა რიგებს) ეკავა, მოპირდაპირე მხარე –- მეხა–- 

შეების რიგსა და მეფის დუქნებს, რომლებიც იჯარით იყო გაცე- 
მული სხვა პირებზე. ამ რიგების უკან ე. წ. ბერძენხანა, ანუ ბერ- 

ძნების უბანი მდებარეობდა, რომლის შუაგულშიც წმ. ეკატერინეს 
სახელზე აგებული ეკლესია იდგა. ეს ეკლესია' იერუსალიმის წმ. ეკა- 

ტერინეს მონასტრის მეტოქედ აუშენებიათ. ამ უბანშივე მდგარა 

ბერძენი არქიმანდრიტის სასახლეც. სამხრეთ-დასავლეთიდან, შე- 
მაღლებულ ბაქანხე გამოდიოდა ე. წ. „ციხის დიდი საყდარი“ 

(,სურფ-გეორქა“). ციხის უბანში სოლოლაკის სამხრეთ-აღმოსავ- 
ლეთ ფერდობზე, აბანოს ქუჩის შესახ; ვევში „ციხის პატარა ეკლე- 

სიაც“ (C: „ხრეშტაკაპეტი“) იდგა. ციხის დიდი ეკლესიის წინ მენაბ- 

დეების და მექუდეების დუქნები („პატარა ჭონხანა“) იყო განლ.– 

გებული. თათრის მოედანზე წარმოებული ვაჭრობის ერთ-ერთ 
ტრადიციას იოსებ გრიშაშვილი ასე გადმოგვცემს: „თათრის მო- 

ედნის შუაგულში გამართული იყო ყაფანი –- დიდი სასწორი, საი- 

დანაც საქონელი მაცხოვრებლებსა და ვაჭრებს ურიგდებოდა. სოფ–- 

ლიდან მოსული საქონელი ჯერ ქალაქის მაცხოვრებლებს უნდა ეყი- 
დათ და შემდეგ ქორვაჭრებს. სრულ 12 საათზე ბაირაღს დაუშეებ- 

დნენ და ეს იმას ნიშნავდა, რომ ამის შემდეგ უნდა დაწყებულიყო 
ვაჭართა და სოფლელთა აღებმიცემობა“ (ი. გრიშაშვილი, ძველი 

ტფილისის ლიტერატურული ბოჰემა, თბილისი, 1927, გვ. 12). 

ამჟამად მოედანმა სრულიად იცვალა სახე. თუ ადრე ჩაკეტი- 

ლი იყო, ახლა გახსნილია მტკვრისაკენ. სამწუხაროდ, ჩატარებულმა 

სარეკონსტრუქციო სამუშაოებმა იმსხვერპლა ძველი თბილისის ერთ- 

ერთი კოლორიტული უბანი მოედანსა და მეტეხის ხიდს შორის. ახა– 

ლი ხიდის მშენებლობას შეეწირა აგრეთეე ე. წ. „შაჰ-აბასის მე- 
ჩეთიც“. ძველ შენობათაგან მხოლოდ ციხის დიდი ეკლესიაა შე- 

მორჩენილი, სადაც გადმოცემით საიათნოვა მოუკლავთ. 

თბილისის ძველ გეგმებზე ქვემო უბნის დაგეგმარებაში მიკა- 

ფიოდ გამოირჩევა ფრანგთა, იგივე კათოლიკეთა (აწინდელი პირ- 

ველი მაისის), აქიმოვის (დღევანდელი ივანიძის, რომელსაც მე-19 

საუკუნეში „დოქტორსკაია“ ერქვა), იერუსალიმის (ამჟამინდელი 

რიჟინაშვილის) და უკეე ნახსენები ბებუთას თუ ბებუთოვის (ენ- 

გელსის ქუჩის მონაკვეთი დადიანის ქუჩიდან პურის მოედნამდე) 

ქუჩები. რაც შეეხება კლდისუბანს, აქ ორი ქუჩის გამორჩევაა შე- 

საძლებელი. ერთ მათგანს დღეს თუმანიანის სახელი აქეს (მე-15 
საუკუნეში –- „არგუტინსკაია“), მეორე ფეთხაინის ქუჩაა (ამჟა- 

მინდელი აზიზბეკოვის). ციხის უბანში ძველ გეგმებზე გამოკვეთილი 

იყო დღევანდელი ბოტანიკური ქუჩა. 

უკეე აღვნიშნეთ. რომ ზოგიერთ ქუჩას მის გასწერიე განლა- 

გებული დუქნების თუ სახელოსნოების უმრავლესობის ხასიათის 

მიხედვით არქმევდნენ სახელებს. მაგალითად: ლილახანა (სამღებ- 

როს ქუჩა), თოფხანა (ჩალაუბნის ქუჩა), ზარგარხანა (ვერცხლის 

ქუჩა), ბაზაზხანა (ბამბის რიგი ან ქუჩა), ნახშირის რიგი (ივერიის 

ქუჩა) და ა. შ. თბილისის განთქმულ ბაზრებში ხელოსნები ღა მე- 
დუქნეები საამქროების მიხედვით იყვნენ განლაგებულნი, იკავებ- 

დნენ რა გარკვეულ რიგს, ქუჩას და ზოგჯერ –- უბახსაც კი. ძველი 
დასახლებებიდან კალაში რამდენიმეღა შემორჩა (ბამბის და რკინის 

რიგები, სამღებროს და ვერცხლის ქუჩები). მრავალ ომებში გამოე– 
ლილი თბილისის ისტორიაში აღა-მაჰმად-ხანის 1795 წლის შე- 

მოსევა უკანასკნელი იყო, მაგრამ – ერთ-ერთი ყველაზე დამან- 

გრეველი. განადგურდა მთელი უბნები, სასახლეები, დიდი ნაგებო–- 

ბები. ისტორიული ბედუკუღმართობის გამო თბილისში მეტად მცი- 

რეა შემორჩენილი მონუმენტური ძეგლების რიცხვი. აღარ აღდგე-. 

ნილა ქართველ მეფეთა სასახლეების კომპლექსი, მრავალი ეკლე– 

სია და ქარვასლა, დარბაზის ტიპის საცხოვრებელი სახლები. გასულ 

საუკუნეში ააფეთქეს ქალაქის გალავანი, ნარიყალას კოშკები, ნი- 

კოლოზის ეკლესია ნარიყალაზე... უკვე ჩვენ დროშიც რეკონსტრექ- 

ციას შეეწირა კოლორიტული უბნები და სახლები. 

სხეადასხვა ცნობით. გასულ საუკუნეში კალაში მშენებლობა 

ძველი საძირკვლების გამოყენებით წარმოებდა. ეს კი საბაბს იძლე– 
ოდა გვეფიქრა, რომ თბილისის უძველეს ბირთეში დღემდე მოაღწია 

გვიანფეოდალური ქალაქის დაგეგმარებითმა სტრუქტურამ.. ამ- 

გვარი ვარაუდი დასაბუთებას მოითხოვდა. სათანადო სამუშაო ჩა- 

ტარდა საქართველოს პოლიტექნიკური ინსტიტუტის არქიტექტუ- 

რის ფაკულტეტზე. პირველწყაროების ღა შემორჩენილი განაშე- 

ნიანების შესწავლამ, ძველი და ახალი გეგმების შეჯერებამ საშუა- 

ლება მოგეცა დაგვედგინა, თუ რა ფარგლებში და რამღენად არის 
შიმონახოლი ქუჩების შუასაუკუნეობრივი ქსელი. გაირკეა. რომ თუ- 

მცა 1795 წლის შემოსევისას თითქმის მთლიანაღ ღაინგრა კალას 

ერცელი უბნები. შემდგომმა მშენებლობამ ტერიტორიის დიდ ნა- 

წილზე შემოგვინახა გვიანფეოდალური ხანის უბნების გაბარიტე- 
ბი და ქუჩების დაგეგმარება. შუასაუკუნეობრივმა სტრუქტურამ 

ძირითადად მოაღწია ბარათაშვილის, პუშკინის და ლესელიძის 1.– 

ჩებს შორის მოქცეულ მონაკეეთზე ზემო უბანში (გარდა ბატონის 
მოედნის მიმდებარე ტერიტორიისა) და აგრეთვე ლესელიძისა და 
ენგელსის ქუჩებს შორის ქიეემო უბანში. ამასთან ლესელიძის ქუჩა 
1930-იანი წლების წარმონაქმნია და არათერი აქვს საერთო მის 

ხაზზე ადრე გამავალი ქუჩების სისტემასთან. შემონახულია ქუჩების 

ხლართის ხასიათი სოლოლაკის ქედის ფერდობზე „კლდისუბანში. 

მაგრამ ფეოდალური თბილისის მარტო დაგეგმარება როდია 

შემორჩენილი, მეტ-ნაკლებად შემონახულია ძველი ქალაქის იერიც. 
პირველყოვლისა –– განაშენიანების მასშტაბი და სილუეტი. ოდით- 

განვე თბილისის ქალაქთმშენებლურ სტრუქტურაში გაბატონებუ- 

ლი იყო რელიეფზე მორგებული დომინანტები; მარჯვენა ნაპირ- 

ზე - ნარიყალას ბასტიონები, მარცხენაზე –– ისნის ციხესიმაგრის 
შეკიბული ნაწილები. ამ მკვეთრად გამოყოფილ კომპლექსებს 
აგვირგვინებდა ეკლესიების გუმბათები. ქალაქის ხედში გაბატონე- 

ბულ სიმაგრეთა სილუეტები, გუმბათიან ტაძრებთან ერთად ქმნი- 

და მკვეთრად გამოვლენილ განივ ღერძს. საუკუნეების მანძილზე 

ფორტიფიკაციული ნაგებობები ინგრეოდნენ, კვლავ აღდგებოდნენ, 

გადაკეთდებოდნენ ხოლმე, მაგრამ ისინი გასული საუკუნის 20-იან 

წლებამდე ქალაქის მკვეთრად გამოსახულ დომინანტებად რჩებოდ- 

ნენ, ამ დროიდან თბილისმა შეუჩერებლად იწყო ზრდა ჩრდილო- 

ეთისკენ და ძველი ცენტრი თანდათან კარგაედ: თავის მაორგანი- 

ზიბელ მნიშვნელობას. დაინგრა გალავნებიც. და მაინც. ორ მო- 

პირდაპირე მაღლობზე შემორჩენილმა მოცულობებმა არ დაკარგა 

თავისი წამყვანი მნიშვნელობა თბილისის ამ უძველესი ნაწილის 

განაშენიანებაში. თუმცა დღეს ნარიყალასაგან მხოლოდ ფრაგმენ- 

ტებიღა დარჩა, ბასტიონის ნანგრევები ამჟამადაც ბატონობს გარე- 

მოზე და თბილისის ყველაზე რომანტიკულ სურათს წარმოგვიდგენს. 

თბილისის ცხოველხატული რელიეფი საშუალებას იძლევა 

სხვადასხვა სიმაღლიდან განსხვავებული რაკურსით დავინახოთ ქა– 

ლაქის განაშენიანების ერცელი ფრაგმენტები. გასულ საუკუნეში 

მთლიანად შეიცვალა ძველი კალას მოშენება, ჩაისახა საცხოვრე–- 
ბელი სახლების ახალი ტიპები რომლებმაც განსაზღვრა 

ქუჩების ფასადების ხასიათი. „მრავალაივნიანი თბილისი“ -- ასე 

აღიქვა ქალაქი ცნობილმა რუსმა პოეტმა ი. პოლონსკიმ, რომელიც 

შვიდი წლის მანძილზე ცხოვრობდა თბილისში. ე. წ. „თბილისუ- 
რი სახლი“ 1830-იანი წლებისათვის ჩამოყალიბდა და მეტად მრა- 

ვალფეროვანია თავისი არქიტექტურულ-მხატვრული მახასიათებ- 

ლებით. თბილისური აივნიანი სახლი ძველი უბნების კოლორიტუ- 

ლი ელეზენტი იყო და კალას საერთო ფონს უქმნიღა. საზეღნიე- 

როდ, ასეთი სახლების ჯგუფები ჯერ კიდევ შემორჩა, თუმცა ინ- 
ტერესს მოკლებული როდია მე-19 საუკუნის დასასრულისა და 

მე-20-ის დასაწყისისათვის დამახასიათებელი სახლებიც. ორ–სამ- 

სართულიანი სახლების საერთო ხედში მკვეთრადაა გამოსასული 

ვერტიკალები –- ეკლესიათა გუმბათები. ეს პანორამა იკითხება 
სოლოლაკის ქედის ფონზე, რომლის შორეულ პერსპექტივას კვლავ 

ნარიყალას ნანგრევები აგვირგვინებს. 

1975 წლის მარტში მიღებულ იქნა გადაწყვეტილება თბილისის 

ისტორიული უბნების სახელმწიფო დაცვის ზონად გამოცხადების 

შესახებ. 1977 წლის აპრილიდან ჩვენს ქვეყანაში ძალაში შევიდა 

კანონი „ისტორიის და კულტურის ძეგლთა დაცვის და გამოყენე–- 

ბის შესახებ“. კანონს საფუძვლად უდევს ისტორიის და კულტუ- 

რის ძეგლთა დაცვის უახლესი მეცნიერული კონცეფციები. დად- 

გენილია ძეგლის ცნების ფართო საზღვრები, კერძოდ, აღნიშნუ- 

ლია, რომ ისტორიულ ძეგლს განეკუთვნება არა მარტო მონუმე5- 

ტური ნაგებობები ან გამორჩეული ანსამბლები, არამედ მათთან 

ერთად ისტორიული უბნები, ქუჩები, ძველი და- 

გეგმარების ნაშთები, ბუნებრივი ლანდშაფტე- 

ბი. ძეგლის ცნების გაფართოებას მეტად დიდი მნიშვნელობა აქვს 

ჩვენი ქალაქების ძველი უბნების მომავალი ბედ-იღბლის განსაზ- 

ღვრაში. 1978 წელს დაიწყო ძველი თბილისის ქუჩების ფართო- 

მასშტაბური სარეკონსტრუქციო სამუშაოები, რომლებიც დღესაც 

გრძელდება. 

ძველი თბილისის გზამკვლევი 

ძველი თბილისის ქუჩების რთულ ხლართებში, ზემო და ქვემო 
უბნებში შეირჩა ორი მარშრუტი, რომელთა გავლა შესაძლებელია 
ერთ დღეში და რომლებიც ოპტიმალურ შთაბეჭდილებას შეუქმნიან 

დამთვალიერებელს კალას დაგეგმარებაზე, განაშენიანების ხასიათ- 

ზე არქიტექტურულ-მხატვრულ სახეზე, ცალკეულ ძეგლებზე. 

ზემო უბანი 

უბნის სიღრმეში: ჟელიაბოვის ქუჩის დასაწყისი -- 
აკოფიანის ქუჩის დასაწყისი –- იეთიმ გურჯის 
ქუჩა -- ჩახრუხაძის შესახვევით შავთელის ქუჩაზე -- 
ერეკლეს მოედანი –– ერეკლეს ქუჩა –– სიონის ქუჩა – 
შარდენის ქუჩა. : 

ლესელიძის ქუჩის ლენინის მოედანთან შერწყმის ადგილიდან, 

სადაც ფეოდალურ ხანაში კოჯრის კარი მდებარეობდა, რამდენიმე 

ათეული მეტრის დაცილებით, ხელმარცხნივ, იწყება ჟელიაბოვის 

(ადრე ღვთაების) ქუჩა. ქუჩის დასაწყისში თავმოყრილია რამდენი–- 

მე კოლორიტული ძველთბილისური საცხოვრებელი სახლი (MM8, 

9, 13). 

საცხოვრებელი სახლი #8 დგას კუთხეზე, რომელიც იქმნება 

ჟელიაბოვის ქუჩის დასაწყისში ლესელიძის ქუჩისკენ მიმართულ 

გაფართოებასა და ყოფილი პასაჟის (ახლა მეგობრობის მუზეუმის) 

მისასვლელთან, მთავარი შესასვლელი ჟელიაბოვის ქუჩიდან არის 

მოწყობილი, მეორე კი მცირე მოედნისაკენ. შესასვლელები მეტის– 

მეტად პატარა შიდა ეზოს უკავშირდებიან. ეზო-ჭა გამანაწილებე- 
ლი ვესტიბიულის როლს ასრულებს. ქუჩაზე გასული ფასადი სი- 
მეტრიულია და მხატვრულად ღირსშესანიშნავ კომპოზიციას ქმნის. 

ფასადის მთავარი თემაა მეორე სართულის დონეზე. შეკიდული ხის 

აივანი, რომელიც მთელ სიგრძეზე ·გაყვება. შვიდი სამფრთიანი 

თაღედისაგას შეძდკარ კომპოხიციას აჟუოული მოაჯირი ამშვენებს. 

შენობის ღერძს ამ ფასადზე ხახს უსვამს სამმალიანი თაღედით და– 

გვირგვინებული მეზონინი, რომელიც გამოირჩევა ჩუქურთმიანი 

ტიმპანებით და სასიამოვნო პროპორციებით. მეორე სართულის და 

მესონინის დინამიკურ კომპოზიციას ხასს უსვამს პირველი სარ- 

თულის სისადავე. მცირე მოედანზე გამავალი გვერდითი ფასადი 

ტეხილი სიბრტყისაგან შედგება, რომელზეც მ-ოჯვენა ფრთა გამო– 

ირჩევა ნახევარწრიული პარაპეტით. ამ მსარეზე გ-მოდის აგრეთეე 

აივნის და მეხონინის გვერდითი ფასადები.. 

საცხოვრებელი სასლი #9 შედგება ორი სართულისა და ნა– 

ხევრადსაოდაფისაგახ. თუმცა სასლი ძოცულობით პატარაა, მაგრამ 

მეტად დამახასიათებელია გასული საუკუხის ე. წ. „რიგითი“ განა- 

მეხიახებისათვის. ტრაპეციის ფორმის გეგმა ნაკვეთის თავისებუ- 

რებით არის გამოწვეული. სახლი „ჩაუვედიათ” არსებულ სახლებს 

მორის. საცხოვრეთძელი ოთახები ეხოსკენ მიმართული აივნის გას–- 

წვრივ ანფილადურად არის განლაგებული. ჟელიაბოვის ქუჩასე გა- 

ძავალი ფასადის მოპირკეთებასე კლასიცისტური ელემენტებია 

გამოყენებული. მეტად დამახასიათებელია პატარა ე'ხო. 

საცხოვრებელი სახლი #13 შედგება სამ და ორსართულიანი 

კორპუსებისაგან. ძირითადი კორპუსის ქვეშ თაღებით და კამარე–. 

ბით გადახურული ვრცელი სარდაფებია. სახლი, ჩვენამდე მოღ- 

წეული სახით, ერთდროულად არ არის აშენებული. დიდ ინტერესს 

იწვევს ძირითადი კორპუსის არქიტექტურულ-კომპოსიციური 

წყობა. გეგმის საფუძველს ქმნის ეზოსკენ მოქცეული ღია აივნის 

გასწვრივ განლაგებული ოთახები. შენობა ქუჩის მოსახვევში დგას 

და ამიტომ შუა წელზე „გატეხილია“. ჟელიაბოვის ქუჩაზე გასუ- 

ლი ფასადი დამახასიათებელია მე-19 საუკუნის თბილისური სახ- 

ლებისათვის. მის ცენტრში, ეზოში შესასვლელის თაეზე, კონსო–- 

ლებზე დაბჯენილია საშმალიანი თაღოვანი აიეანი (ამჟამად აივანი 

შემინულია). მეტად მიმზიდველია ეზოსკენ მოქცეული ფასადი, რო- 

მელიც ორ იარუსად განლაგებული ხის ღია გალერეისგან შედგება 

და შემკულია ტრადიციული ელემენტებით ორდერითა და რიკუ- 

ლებით. ზედა სართული მთავრდება მეტად ოსტატურად მესრულე- 

ბული, ვიტრაჟისათვის განკუთვნილი ხის რთულად ორნამენტირე- 

.-)



ბული ბადით, რომელიც მთელ სიგრძეზე გასდევს აივანს. ასეთი 

ვიტოაჟები დღეს თბილისში მხოლოდ აქა-იქ გვხვდება. 

ოდნავ ქვევით, ჟელიაბოვის ქუჩას ავლევისა ჰკვეთს. იგი რკა- 

ლის მოხახულობის ვიწრო (ძველად –- კვირაცხოვლის) ქუჩაა და 

რამდენიმე ქუჩასა და უბანხე გადის. იგი მეტად კოლორიტულია 

თავისი ზომებით, მასშტაბებით ინტიმურობით. აქ ყურადღებას 

იქცევს მცირე ზომის რესტავრირებული სახლი #5 და სახლი ავ– 

ლევისა და ვერცხლის ქუჩების გადაკვეთაზე. ვერცხლის ქუჩის შემ- 

დეგ ავლევის ქუჩას ვიწრო ყელით აკოფიანის (ყოფილი სურფნიშ- 

ხის) ქუჩა უერთდება. თუკი ოდნავ შევუყვებით ამ უკანასკნელს, 

რამდენიმე საინტერესო სახლს შევნიშნავთ (M#12, 8/4, 11, 9). აკო– 

ფიანის ქუჩის და ამავე სახელის შესახვევის კუთხეზე მდგარი სახ- 

ლი (M8/4) ორსართულიანია, ვრცელი სარდაფებით. შენობის ფასა- 

დი გამოირჩევა სიბრტყის დამუშავების თავისებურებით და გეო- 

მეტრიული ორნამენტაციით. მისი კომპოზიციურად წამყვანი ელე– 

მენტია კრონშტეინებზე შეკიდული ხუთთაღიანი ხის აივანი. შე- 

ნობაში შესასვლელი მოწყობილია ვიწრო ეზო-ჭიდან, რომელშიაც 

შესასვლელი თაღოვან კამარაშია მოქცეული. აკოფიანის ქუჩაზევე 

დგას სომხურ-გრიგორიანული ეკლესია -- სურფნიშანი. 

სურფნიშანი ჯერ კიდევ შარდენს აქვს ნახსენები, რო– 

მელიც თბილისში 1672 წლის მიწურულს ჩამოვიდა. გადმოცემით, 

„აქ ადრე მართლმადიდებელთა ეკლესია მდგარა. ჩვენამდე მოღწე– 

ული ეკლესია 1701 წელს არის აგებული. სახელწოდება წმინდა 

ჯვარს ნიშნავს. ამჟამად შენობა წიგნსაცავად არის გამოყენებული. 

ეკლესია თავისი ზომებით და მაღალი გუმბათით მკვეთრად გამოი- 

ყოფა ძველი თბილისის განაშენიანებაში. მის არქიტექტურაში ნათ- 

ლად შეიმჩნევა გვიანდელი გადაკეთებები. 

სურფნიშნის ეკლესიიდან ოციოდე მეტრით უკან იეთიმ გურ- 

ჯის ქუჩაზე გავალთ. ეს მოკლე და ვიწრო ქუჩა მეტად დამახასია–- 

თებელია ძველი თბილისისათვის. მყუდრო, ტეხილ ქუჩაზე გასული 

საუკუნის საცხოვრებელი სახლებია თავმოყრილი (M##7-ა, 9, 4, 2). 

იეთიმ გურჯის ქუჩის პირველივე შესახვევთან კარგად აღიქმე– 

ბა შეკიდულ ხის აივნიანი საცხოვრებელი სახლი, რომელიც მშე- 

ნებლობის დროისა დღა სტილისტური მახასიათებლების მი- 
ხედვით ორი” განსხვავებული ნაწილისაგან შედგება. პირველი, ქუ- 

ჩაზე გამოსული ნაწილი ადრინდელია და გასული საუკუნის შუა 

ხანებში უნდა იყოს აშენებული, მეორე ნაწილი კი ეზოსკენ არის 

მიმართული და მოგვიანებითაა მიშენებული. გადაკეთების კვალი 

პირველი სართულის გასასვლელშიც ამოიკითხება. როგორც ჩანს, 

თავდაპირველად პირველ სართულზე დუქნები და სახელოსნოები 

იყო განლაგებული, მეორე კი საცხოვრებელ ბინებს ეკავე... 
ყურადღებას იქცევს პირველი სართულის ფანჯრების თავსარ- 

თები. 

განსაკუთრებულ ყურადღებას იპყრობს საცხოვრებელი სახლი 
#4, რომელიც ღია ეზოთი გამოდის ქუჩაზე და ნაწილზე შემორ- 
ჩენილია აივნის ორნამენტის რთული ხლართი, რომლის მსგავსიც 

სხვაგან არ შეგვხვედრია. ამ სახლს უშუალოდ ემეზობლება ძველი 

თბილისის ერთ-ერთი საინტერესო სახლთაგანი, რომელიც იეთიმ 

გურჯის ქუჩაზე ვრცელ ეზოში კუთხით განლაგებული სამსართუ- 

ლიანი აივნების რიგებით გამოდის. სახლში მთავარი შესასვლელი 

პარალელური აკოფიანის ქუჩიდანაა მოწყობილი (M9), თავდაპირ- 

ველად შენობა შემოსავლიან სახლს წარმოადგენდა. რომანტიკული 

იერი აქვს ამ სახლის ყრუ ფასადის ბოლო სართულზე მერცხლის 

ბუდესავით მიკრულ აივანს. 

ყურადსაღებია ამ სახლის პირდაპირ, ოდნავ ირიბად, ქუჩის 
მართობულად მდგარი სახლიც. იგი ასევე ვიწრო მხარით გამჭოლად 

გადის პარალელურ ავლევის ქუჩაზე (#12). მცირე კვარტალის გა- 
ნივად აშენებული ეს სახლი თავისებური კომპოზიციისაა. სახლის 
პარალელურად, ოდნავ დაცილებით სამზარეულოების ბლოკი დგას. 
მათ შორის .გრძელი და ვიწრო ეზოა. მეორე და მესამე სართუ- 
ლებზე კავშირი სამხარეულო ბლოკთან საგანგებო გადასასვლელე– 
ბით ხორციელდება ავლევის ქუჩისკენ გამაალ ვიწრო მხარეს 
ეფექტურად აგვირგვინებს მესამე სართულზე შეკიდული ხის აივა–- 
ნი, რომელიც სტილისტურად ეხმიანება ეზოში გამავალ ხისავე 
აივნებს. ეზოს სამიარუსიანი აივნები ქუჩიდანაც იკითხება, რადგან 
მიწის ნაკვეთს გეგმაში ტრაპეციის ფორმა აქვს. 

აღნიშნული სახლების უშუალო სიახლოვეს კიდევ ორი ორი- 
გინალური არქიტექტურის ძველთბილისური სახლი დგას (იეთიმ 
გურჯის M2 და ავლევის შესახვევი #5). პირველი მათგანი ქუჩის- 
კენ ტეხილი ფასადით გადის მეტად მინიატურული ეზოთი, მეორე 
ყი ასევე კუთხეზე დგას და მას ხაზს უსვამს მომრგვალებული შე– 
კიდული აივანი ასეთივე ვიბით. 

ამგვარად, იეთიმ გურჯის ქუჩის მცირე მონაკეეთზე თავმოყ- 

რილია რამდენიმე მეტად საინტერესო საცხოვრებელი სახლი, რომ- 

ლებიც ამ უბანში ძველი თბილისისათვის დამახასიათებელ განაშე- 

ნიანებას ქმნის, დასანანია, რომ ამ უბანში რესტავრატორები ჯერ 

არ გამოჩენილან, · 

თუკი ამ უბნიდან ჩახრუხაძის შესახვევს ჩაუყვებითო (იგი მე- 

ტად მოკლეა), მის ღერძზე, ჩახრუხაძის ქუჩაზე ყურადღებას მი- 

იპყრობს მიჯრით მდგარი ორი საცხოვრებელი სახლი. ერთ მათ- 

განში ნიკოლოზ ბარათაშვილი ცხოვრობდა. ამ შენობის მეორე ფა- 

სადი ვრცელი აივნებით, შავთელის ქუჩისკენ მოქცეულ ეზოში გა- 
დის. მის გვერდით მდებარე სახლი რამდენიმე წლის წინაა აშენე- 

ბული და ორგანულად ერწყმის ისტორიული განაშენიანების მასშ- 

ტაბს. ამ მცირე მონაკვეთის გავლით შავთელის ქუჩაზე აღმოვჩნდე- 

ბით. უკვე აღვნიშნეთ, რომ ფეოდალური თბილისის მთავარი ღერ- 
ძი. ყველაზე მნიშვნელოვანი ქუჩების სისტემა, აწინდელი შავთე- 

ლის, ერეკლეს და სიონის ქუჩების გასწვრივ მიემართებოდა, ამ 

ღერძის გაყოლებით იყო განლაგებული თბილისის უმნიშვნელოვა- 

ნესი სასულიერო, საერო და საცხოვრებელი ნაგებობები. დღესაც 

ეს მიმართულება ერთ-ერთი ყველაზე საინტერესოა დამთვალიე- 

რებლისათვის. 

შავთელის ქუჩის იმ მონაკეეთზე, რომელიც ბარათაშვილის 

ქუჩის და ანჩისხატის ბაზილიკას შორის არის მოქცეული და რო- 

მელსაც ადრე „წყლისკარის ქუჩა“ ერქეა („წყლისკარი“ ან „ქეემო 

კარი“ შავთელის და ბარათაშვილის ქუჩების შერწყმის ადგილზე 

მდებარეობდა), რამდენიმე მეტად საინტერესო შენობა დგას. რო- 

მელთა რეკოსტრუუშცია თუ რეგენერაცია (აღდგენა-განახლება) ბო- 

ლო წლებში ჩატარდა. მათგან აღსანიშნავია გასული საუკუნის რამ- 

დენიმე საცხოვრებელი. სახლი. 

სახლი #17 მე-19 საუკუნის პირეელ ნახევარში უნდა იყოს 

აშენებული. თუმცა შემდგომში მან ზოგიერთი სახეცილილებადც 2ა- 

ნიცადა. მთავარი ფასადი შავთელის ქუჩაზე გამოდის. ხოლო ეზოს 

მხარე კი სანაპიროსკენ არის გახსნილი, ეზოთი შექმნილი მცირი 

4ორდონერის სახით. ეზო ქუჩასთან შედარებით დაბალ ნიშნულ- 

ზია განლაგებული და მას „იბეებით ოIაიშირდება. რეკონსტრთ1- 

ციისას სახლი გამოთავისოთლდა სხვადასხეა სახის სამეურნეო მი- 

ნაშენებისაგან და აღსდგა მისი პირეანდელი სახე. ამასთან. ბინე- 

ბის კომფორტის გაუმჯობესების მიზნით გარდაიქმნა შიდა გეგმა- 

რება. ღირსშესანიშნავია არა მხოლოდ სახლის მთავარი ფასადი, 

არამედ მინიატურული მყუდრო ეზოც, ესოდენ დამახასიათებელი 
ძველი თბილისისათვის-· 

ასეთივე მყუდრო ეზო გააჩნია გვერდით მდგარ სახლს (15). 

ეზოში შესასვლელი ასევე შავთელის ქუჩიდან მდებარეობს. ეზოს 

ამ შემთხვევაში ბინებში შესასვლელი ვესტიბიულის როლი აკის- 

რია და გახსნილია სანაპიროსკენ. ეს სახლიც გამოთავისუფლდა 

გვიანდელი მინაშენებისაგან, ოთახები ცალკე ბინებად გადაკეთდა, 

კეთილმოეწყო. მიმზიდველი მხატვრული იერი აქვს როგორც შავ- 

თელის ქუჩაზე გამავალ ფასადს, ასევე აივნებით გარშემორტყმულ 
პაწაწინა ეზოს. 

ამ სახლების გვერდით ახლა მარიონეტების თეატრის ძირითადი 

შენობაა. ადრე აქ საცხოვრებელი სახლი იყო, რომელიც შავთე- 

ლის ქუჩისკენ მცირე კურდონერს (სამი მხრიდან შემოფარგლურ 

ეზოს) ქმნიდა. ამასთან, პატარა ეზო ქუჩასთან შედარებით დაბალ 

ნიშნულზე მდებარეობდა. სამი ნაწილისაგან შემდგარი სახლი სხვა- 

დასხვა დროს იყო აშენებული და სტილისტურადაც განსხვავდე- 

ბოდა. თავდაპირველად, 198! წელს, შენობა გადაკეთდა ადმინის- 

ტრაციული დაწესებულების განსათავსებლად. შემდგომში ეს ადგი- 

ლი დაეთმო მარიონეტების თეატრს. .არქიტექტორმა გ. ჯაფარიძემ 

გონებამახვილურად გამოიყენა რელიეფის ვარდნილი ხასიათი და 

ტაქტით, განაშენიანების მასშტაბის გათვალისწინებით ჩასვა აქ 

თეატრის მოცულობა. 

მეტად თვალსაჩინო და კოლორიტულია ამ სახლების პირდაპირ, 

ქუჩის მეორე მხარეზე, ოდნავ შემაღლებულ ადგილზე მდგარი სა- 
ცხოვრებელი სახლი, ამ ადგილზე გაგანიერებული შავთელის ქუ- 

ჩისკენ გახსნილი პატარა ეზოთი. არქიტექტურულ-მხატვრულ კომ- 

პოზიციაში მოხდენილად არის ჩართული მეორე სართულზე ასას- 

ვლელი მრგვალი კიბე. ეს პატარა სახლი იმდენად ცხოველხატუ- 

ლია, რომ თეატრალურ დეკორაციას მოგაგონებთ. 

აღსანიშნავია ის გარემოებაც, რომ შავთელის ქუჩის ეს მონა- 

კვეთი არსებითად ფეხმავალთ აქვთ დათმობილი. მარიონეტების 

თეატრის წინ შექმნილი ქუჩის გაგანიერების თუ მცირე მოედნის 

შემდეგ შავთელის ქუჩა საგრძნობლად ვიწროვდება (ტროტუარებ- 

თან ერთად ქუჩის სიგანე ათ მეტრს არ აღემატება და ადგილ-ად- 

გილ უფრო მცირეც არის). ამ სიგანით ქუჩის ეს მონაკვეთი (ძველი 

ანჩისხატის ქუჩა) ერეკლეს მოედნამდე აღწევს. მარიონეტების თე– 

ატრის პირდაპირ, სანაპიროსკენ ჩამავალი ქუჩის გადაღმა, დგას 

თბილისში შემორჩენილთაგან უძველესი ნაგებობა –- ანჩისხატის 

ეკლესია. 
ანჩისხატი – წმ. მარიამის ეკლესია ვახტანგ გორგასალის 

მემკვიდრის –– დაჩი უჯარმელის მეფობის ხანაში (მე-6 ს.) აუშე- 

ნებიათ. მემატიაჩე აღნიშნავს, რომ „ტფილისს კაცნი დასხდებო- 

დეს და მარიამ წმინდაი ეკლესია აღაშენეს“. მას ზარის ეკლესიასაც 
უწოდებდნენ. ცნობილი ქართველი ისტორიკოსი პლატონ იოსელი- 

ანი ეკლესიის უძველეს ნივთებს შორის მოიხსენიებს „შესანიშნავ 
სპილენძის ზარს“. შესაძლებელია, რომ ამ ზარის განსაკუთრებუ- 

ლი ღირსებიდან მოდიოდა ეკლესიის ეს დასახელება. დღევანდელი 

სახელწოდება ეკლესიამ მე-17 საუკუნეში მიიღო, როდესაც აქ და–- 
ასვენეს ანჩიდან წამოღებული ხატი (ანჩი მდებარეობდა კლარჯეთ- 

ში –- იმდროინდელ საქართველოს სამხრეთ პროვინციაში), ამჟა- 

მად ხატი დაცულია თბილისის ხელოვნების მუზეუმში. განსაკუთ- 

რებულ ყურადღებას იპყრობს ხატის მოჩარჩოება, რომელიც ქარ- 

თული ჭედური ხელოვნების ერთ-ერთი საუკეთესო ნიმუშთა- 

განია და შესრულებულია მეფე თამარის მიერ ნაბოძი სახსრებით და 

ანჩელი ეპისკოპოსის იოანე რკინელის დაკვეთით ქართველი ოქრო- 

მჭედლის ბექა ოპიზარის მიერ, რასაც მოწმობს მოჩარჩოების ქეე- 

და ნაწილხე მოთავსებული წარწერა: „ბრძანებითა და ნივთისა 

ბოძებითა ღმრთივ გვირგვინისა დიდისა დედოფალთ დედოფლისა 

თამარისაითა მე იოანე ანჩელმან რკანაელმან ხელეყავ საშინელისა 

ამისა ხატისა პატივად მოჭედად მფარველმცა არს მეფობისა მათი– 

სა აქა და საუკუნესა. მოიჭედა ხელითა ბექასითა, ქრისტე შეი- 

წყალე“. 
თბილისის ანჩისხატი სამნავიანი ბაზილიკაა და ქართული ადრე– 

ქრისტიანული ეპოქის ერთ-ერთი უმნიშვნელოვანესი ძეგლთაგანია. 

საუკუნეების მანძილზე ბაზილიკამ მნიშვნელოვნად იცვალა სახე, 
განსაკუთრებით კი მე-17 საუკუნეში ჩატარებული აღდგენითი სა- 

მუშაოებისას, გადაკეთებები შეეხო როგორც გარე სახეს, ასევე 

ინტერიერს და განსაკუთრებით -- შენობის მაღალ ნაწილებს. ამ 

პერიოდისაა აგურის ბოძები და თაღები. უძველესი ფრაგმენტებია 
თარაზულნაკერიანი, კვადრებით ამოყვანილი ფასადების ცალკეუ- 

ლი ნაწილები, სარკმლები აღმოსავლეთის კედელზე, მთავარი თაღის 
და საკურთხევლის სარკმლის ნალისებრი მოყვახილობა, აბსიდა... 

1958 წელს აოქიტექტორ-რესტავოატორის რუსუდან გვერდწითე- 

ლის ხელმძღვანელობით ჩატარდა მხიშვნელოვახი სარესტავრაციო 

სამუშაოები. იატაკი დაიწია 1,5 ძეტრით პირვახდელ დოხემდე, მო- 

არღვიეს მე-19 საუკუნეში დასავლეთის ფასადზე მიშენებული სამ– 

რეკლო და ბახილიკახე დამენებული ცრუ გუმბათი. მე-19 საუ- 

კუნის ფერწერის ქვეშ გამოვლინდა მე-17 საუკუნის კედლის მხა–- 

ტერობის ნაწილები. მეტად საყურადღებოა დასავლეთის შესასვ- 

ლელის თავხე განლაგებული ჯვრისგამოსახულებიანი მედალიონი 

და ნალისებრი ფოომის ლუნეტი, რომლებიც გვიანდელი სამრეკ– 

ლოს მოშლის შეზდეგ არის გამოვლენილი. ამ მოტივებს პარალელე> 

ბი მოეპოვება ქართულ ადრექრისტიანულ არქიტექტურაში და მათ 

შორის მე-5 საუკუნის შესანიშნავ ძეგლზე – ბოლნისის ბაზხილი- 

კაზე. 

ეკლესიის დასავლეთით, შავთელის ქუჩის პირზე დგას აგურის 
სამრეკლო, რომლის ცენტრში შეისრული თაღით დაგვირგვინებუ- 

ლი გასასვლელია მოწყობილი. კიბეების შემწეობით გასასვლელი 

უშუალოდ უკავშირდება შედარებით დაბლა მდგარ ბაზილიკას. 

კარიბჭის თავზე მოქცეული წარწერა გვაუწყებს, რომ იგი აშენე–- 

ბულია ქართლის კათალიკოსის დომენტის მიერ 1675 წელს. „ჩტენ 

ქრისტეს მიერ კურთხეულმან ბატონიშვილმან კათალიკოზმან დო– 

მენტი აღჟაშენე სამრეკლო ესე და განვაახლე საყდარი ესე სულისა 

ჩემისა საოხად მეფობისა შანავაზისა ქორონიკონსა ტნიგ“. კათა- 

ლიკოსი დომენტი ბატონიშვილად იხსენიებს თავს, რადგან იგი 

მეფის მკვიდრი ბიძა იყო. სამრეკლოს არქიტექტურა (აგურის წყო- 

ბის ხასიათი, შეისრული თაღები) დამახასიათებელია გვიანფეოდა- 
ლური საქართველოსათვის, როდესაც ირანული გავლენა ხუროთ- 

მოძღვრებაშიც იკვლევს გზას. 

ეკლესიის ეზოს სამხრეთ მხარეზე, სპარსელების 1795 წლის 

შემოსევამდე, კათალიკოსის ამალისათვის განკუთვნილი სადგომი 

ყოფილა განლაგებული. აქვე ჰქონია სახლი მაღალაშვილს, რომე- 

ლიც კათალიკოსის სახლთუხუცესის წოდებას ატარებდა. თვით 

კათალიკოსის ადგილსამყოფელი ეზოს ჩრდილოეთ მხარეზე იყო 

მოწყობილი. 

შავთელის ქუჩის ეხ მონაკვეთი მთელ სიგრძეზე შესატყვისი 

მასშტაბის სახლებით არის მოშენებული და საკმაოდ დინამიკურ 
კომპოზიციას ქმნის დიდი და პატარა აივნებით, მეხონინებით, ღია 

კიბეებით და გადასასვლელებით, შიდა ახ ქუჩისკენ გახსნილი მცი–- 

რე ეზოებით. განსაკუთრებით ცხოველხატულია მარჯვენა, ანჩის- 

ხატის მოპირდაპირე მხარის მოშენება. ბაზილიკის პირდაპირ, ოდნავ 
ირიბად, ქუჩახე გამოდის იმ სახლების მეორე ფასადები, რომლე- 

ბიც აღვნიშნეთ ჩახოუხაძის ქუჩის მცირე ნაწილის გადაკვეთისას, 

მათ შორის ნიკოლოზ ბარათაშვილის სახლიც შავთელის ქუჩისკენ 

მოქცეული გახსნილი ეზოთი და აივნების რიგით. 

წმ. გიორგის სასახლისეული ეკლესია დგას 

ერეკლეს მოედნის სიახლოვეს, საიდანაც მას თეატრალური მუხეუ- 

მის შენობა ფარავს. შავთელის ქუჩაზე ეკლესიის აღმოსავლეთი ფა- 

სადი გადის. ამ ადგილზე თბილისის დედაქალაქად გადაქცევის დრო– 

იდან ქალაქის ერთ-ერთი დიდი ტაძარი, მთავარანგელოზის ეკლე- 

სია მდგარა, რომელიც მონგოლებს დაუნგრევიათ მე-14 საუკუნის 
მიწურულში. მე-17 საუკუნის 40-იან წლებში მეფე როსტომის 

ბრმანებით, დანგრეული ეკლესიის ქვებით სამი მცირე ეკლესიის 

აშენება დაუწყიათ: ხარების –- ბატონის მოედანზე, ნათლისმცემ- 

ლის –– როსტომის სასახლის პირდაპირ და წმ. გიორგისა. ამ უკა- 

ნასკნელის მშენებლობა 1710 წელს დაუსრულებია სვიმონ ბატო– 

ნიშვილს. დღეს ეკლესიის ფასადებსა და დასავლეთ მხარეზე ამო–- 

ყვანილ სამრეკლოს აშკარად ამჩნევია მე-19 საუკუნის გადაკეთე- 

ბის კვალი. გასულ საუკუნეში ეკლესიის ეზოში შემთხვევით აღმო– 

უჩენიათ ხუთი მონოლითისაგან ამოყვანილი სამარხი. 

შავთელის ქუჩა ერეკლეს მოედანთან მთავრდება. 

მოედანი, მის მუაგულში გაშენებული სკვერით, გასულ საუკუნეში 

შეიქმნა იმ ნანგრევების ადგილზე, რომლებიც თან სდევდა აღა- 

მაჰმად-ხანის ურდოების შემოსევას 1795 წელს. მანამდე კი ეს ად- 

გილი განაშენიანებით იყო დაკავებული, ხოლო მის დასავლეთ მხა- 

რეზე ზარბაზნების ჩამოსასხმელი საწარმო იყო განლაგებული. 1800 

წლის გეგმაზე ამ ადგილის სიახლოვეს მინიმნებულია არარეგუ- 

ლარული ზომის მცირე მოედანი, რომელზედაც ერთმანეთის სი- 

ახლოვეს ორი პატარა ეკლესია იდგა: ღვთისმშობლის და წმ. გი- 

ორგის. აქ იკრიბებოდნენ თავად-აზნაურები და ქვეყნის ამბებზე 

საუბრობდნენ. ამიტომ შეარქვეს ამ ადგილს სალაყბო. იგი დიდხანს 

იყო დაფარული ნანგრევებით. ჯერ კიდევ მე-19 საუკუნის 20-იან 

წლებში იმდროინდელ საბუთებში ამ ტერიტორიას იხსენიებენ რო–- 

გოოც ა) IVVII0110))0XI00 /0M080C M6CI0»-ს, კალას“არც ერთი უბანი 
ისე ოადიკალუო.დ არ გარდაკისილა ძე-19 საუკუნეზი, როგორც ბა- 

ტოსის მოედანი და მიმდებარე ვრცელი ტერიტორია, აწინდელი ერე– 

კლეს მოედნის ჩათვლით. ამის მისესი სწორედ ის გარემოება იყო, 

ოომ ეს ადგილი მთლიანად გაპარტახებული აღმოჩნდა და ახრი 

აღარ ჰქონდა დაგეგმარების ძველი ქსელის აღდგენას, როგორც ეს 

ძალაუნებურად ხდებოდა სხვა უბნებში შემორჩენილი საძირკვლე– 

ბის გამოყენებისას. მე-19 საუკუნეში წარმოქმნილ მოედანს რამ–- 

დენჯერმე შეეცვალა სახელი (გუთერნატორის, ეგზარქოსის, ბე–- 
ბელის). მეფის და მისი ოჯახის სასახლეების კომპლექსის დიდ ნა– 

წილს აწინდელი ერეკლეს მოედნის აღმოსავლეთი მხარე ეკავა 

მთელ სიგრძეხე. სასახლის ბაღი გაშენებული იყო იმ ვრცელი ეზოს 

ადგილას, რომელიც დღეს მოედნიდან ღობით არის გამოყოფილი. 

სასასლის ნანგრევებიდან 1802 წელს ორი შენობა ააშენეს. ერთი 

მათგანი სამოქალაქო გუბერნატორს ეკუთვნოდა, მეორეში კი ადმი– 
ნისტრაციული დაწესებულება განთავსდა. მეფისნაცვლის გრაფ. 

მ. ვორონცოვის განკარგულებით გასული საუკუნის შუა ხანებში 

ეს ადგილი სასულიერო უწყებას გადაეცა და აქ არქიტექტორ 

რიპარდის პროექტით 1848 წელს აშენდა ვრცელი შენობა, რომელ- 

შიც ეგზარქოსის სამსახური და სინოდალური კანტორა განთავს–- 

და. შემდგომში შენობამ გადაკეთებები. განიცადა და დიდი ხნის 

განმავლობაში აქ ადმინისტრაციული ორგანოები ბინადრობდნენ. 

ამჟამად ეს შენობა საქართველოს მეცნიერებათა აკადემიის ქართუ– 

ლი ხელოვნების ისტორიის ინსტიტუტს გადაეცა. _ 

ერეკლეს მოედნის ჩრდილოეთი მხარე მთლიანად უკავია გა– 

სული საუკუნის ორსართულიან სახლს, რომელშიაც თეატრალური 

მუზეუმია განთავსებული. ამპირის მოტივებიან პირველი სართუ- 

ლის თავზე ძველი თბილისისათვის დამახასიათებელი ხის რიკულე- 

ბიანი აივანია შეკიდული. ზოგჯერ მას „სვიმონის სასახლეს“ უწო- 

დებენ, თუმცა სახლს სვიმონის სახელთან არაფერი აქვს საერთო. 

გადმოცემით, მას შემდეგ, რაც სვიმონმა 1710 წელს სასახლისეუ– 

ლი წმ. გიორგის ეკლესიის მშენებლობა დაამთავრა, მის გვერდით 

მცირე სასახლე აუგია როგორც ჩანს, სასახლე სპარსელებს და– 

უნგრევიათ 1795 წელს, რადგან თბილისის 1800 წლის გეგმაზე აქ 

ცარიელი ადგილია ნაჩვენები. 1796 წელს მეფე გიორგი მეთორმე–- 

27



ტეს ამ ადგილზე ერთ-ერთი დროებითი ადგილსამყოფელი აუგია, 

სადაც მეფის გარდაცვალების შემდეგ ერთხანს უცხოვრია მის მე- 

უღლეს დედოფალ მარიამს, სანამ რუსეთში გაეძგხავრებოდა (სა–- 

ეოთოდ იმდროიხდელი წყაროები მეფის ადგილსაძყოფელს სხვა- 

დასხვა ადგილზე მიუთითებენ). დედოფლის გამგხაეოესის შემდეგ 

სახლს რუსი ოფიცერი დაპატოონებია, სოლო 1810 წელს ხაზინას 

ეს ადგილი კერძო პიოისათვის, ვიხმე სალამბეგოვისათვის მიუყი- 

დია. მან ააშენა ეს ორსართულიანი სახლი, რომელმაც ჩვენამდე 

მოაღწია. 1975 წელს აღადგინეს სახლის პიოვანდელი გარე სახე, 

ხოლო შიდა გეგმარება გადაკეთდა შენობაში მუსეუმის მოსაწყო- 

ბად. რეკონსტრუქციის პროექტის ავტორებია გ. ჯაფარიძე და 

ვ. „ორბელაძე. ამჟამად აქ სარეკონსტრუქციო Lამუშაოებს აწარ- 

მოებენ. 

ერეკლეს მოედანზე ყურადღებას იმსახურებს კიდევ ო-მდენი- 

მე საცხოვრებელი სახლი, განსაკუთრებით კი გასული საუკუნის 

საცხოვრებელი სახლი ჩალაუბნის ქუჩის შერწყმასე მოედანთან 

(#9). რაც შეეხება შენობას, რომელშიაც ჟურნალისტების სახლია 

განთავსებული, იგი პრაქტიკულად ხელახლაა აშენებული 1984 

წელს. 1985 წელს რეკონსტოუქცია განიცადა ერეკლეს მოედნის 
შევიწროებულ ნაწილზხე განლაგებულმა მოშენებამ. კერძოდ, გა- 

უქმდა ორ სახლს შორის მოქცეული ვიწრო გასასვლელი მტკვრის 

სანაპიროზე. გაჩნდა ახალი ქუჩა-დაღმართი, რომელიც მოედანს 

5 მეტრით დაბლა მდებარე სანაპიროს უკავშირებს. დაღმართი გა- 

იჭრა უსახო ერთსართულიანი შენობის ადგილზე, სადაც ავტოინს- 

პექციის სამსახური იყო მოთავსებული. განახლდა იმ სახლების 

ფასადებიც, სადაც ადმინისტრაციული დაწესებულებები განთავსდა 

(რეკონსტრუქციის ავტორია შ. ყავლაშვილი). 

ერეკლეს მოედნის სამხრეთ მხარეზე იწყება მცირე ერეკლეს 

ქუჩა, რომელზედაც წინათ რასტაბაზარი (შარდენის მიხედვით = 

„გრძელი ბაზარი“) იყო განლაგებული. ამ ქუჩაზე სახლების პირველ 

სართულებზე დუქნები და სახელოსნოები იყო მე-19 საუკუნეშიც. 

დარაბების მცირე ნაწილი დღემდე შემორჩა ქუჩის ორთავ მხარეს. 

ერეკლეს ქუჩის მარჯვენა მხარეზე (თუკი სიონისკენ მოძრა- 

ობთ) ყურადღებას იპყრობს ორი საცხოვრებელი სახლი (MM11 და 

21). საცხოვრებელი სახლი #11 დ. სარაჯიშვილისათვის 1896 წელს 

დააპროექტა არქიტექტორმა ა. ოზეროვმა (იგი ამჟამინდელი მელი- 

ქიშვილის ქუჩახე მდებარე ღვინის ქარხნის ავტორია). შენობის 

არქიტექტურაში ა. ოხსეროვმა სცადა გამოეყენებინა ქართული ხუ- 

როთმოიღვრული მოტივები. პირველ სართულზხე დუქნები იყო 

განლაგებული. მათი კვალი შემორჩენილია. მეორე სართულზე სა– 

ცხოვრებელი ოთახებია, რომლებიც ქუსის მხარეს შეკიდულ აივანზე 

გადიან, რელიეფი ესოსკენ იმდენად მკვეთრად მაღლდება, რომ 

სახლის მეორე L-რთელი უშუალოდ მიწის დონეზე გადის. სახლი 

აგურმია ამოყვანილი და შეულესავია. მეორე სართულის ცენტრა- 

ლური ნაწილი მთლიანად ხის აივანია, რომელიც დღეს ნაწილობ–- 

რივ სახემეცვკლილი და შემინულია. საინტერესოა აივნის მოაჯირის 

ორნამენტი. ფასადს ორთავ მხარეზე სიმეტრიულად ამთავრებენ 

თაღებით და ორქანობიანი კარნიხებით დაგვირგვინებული კედლის 

ვერტიკალური ნაწილები. ერეკლეს ქუჩის დასასრულს გამოირჩევა 

საცხოვრებელი სახლი #21 და განსაკუთრებით – მის ცენტრში 

შეკიდული ორიარუსიანი რკინის აივანი, აჟურული, ჰაეროვანი აი- 

ვანი ერთ-ერთი უთვალსაჩინოესია თბილისის რკინის აივნებს შო- 

რის. მისი ორნამენტის ნახატი და შესრულების ხარისხი ოსტატო- 

ბაზე მეტყველებს. ამ სახლის მოპირდაპირე მხარეზე გრძელი, ერთი 

შეხედვით, მოკრძალებული არქიტექტურის შენობა დგას. დღეს 

აქ კომუნალური ბინებია განთავსებული. მაგრამ თუ სახლის პირ- 

ველი სართულის შესასვლელით შენობაში შეაღწევთ, თქვენ წინაშე 

სრულიად მოულოდნელი სურათი გადაიმლება. საქმე ისაა, რომ 

კომუნალურ საცხოვრებელ სახლად (M#M8/10) ძეელი ქარვასლა გა- 

მოუყენებიათ. 

თუმცა თბილისის ქარვასლები განსხვავებულ გარემოში და 

სხვადასხვა დროს შენდებოდა, მათ სტრუქტურაში შეიძლება გა- 

მოიძებნოს საერთო ნიშნები. ორ ან სამ სართულად განლაგებული 

სათავსოები ჩვეულებრივ გარს ერტყმიან შიდა ეზოს. ამასთან, ზე- 

და სართულებზე სასტუმრო ოთახებს აწყობდნენ, ხოლო პირველ 
სართულებზე –- დუქნებს, სახელოსნოებს, საწყობებს. საწყობე- 

ბად იყენებდნენ საკმაოდ ვრცელ სარდაფის სართულებსაც. გამო- 

ნაკლისს შეადგენდა ისეთი ქარვასლები, რომელთაც შიდა ეზოები 

არ გააჩნდა და გარედან მთელ პერიმეტრზე ღია გალერეებით იყო 

შემოფარგლული. ზოგჯერ ღია ეზოს ნაცვლად შენობის შუაგულ- 

ში მოქცეული იყო დიდი ზომის მაღალი დარბაზი, თავისებური 

ვესტიბიული, რომლის პერიმეტრზეც განალაგებდნენ გარშემოსას– 

ვლელ ღია გალერეაზე გამოსულ ოთახებს. სწორედ ამ ტიპის მე- 
ტად საისტერესო ქარვასლაა ეოეკლეს ქუსაზე (#8/10). 

ორსართულიან ძმეხოლხას ორ იარუსზე განლაგებული საოდა- 

ფები აქვს, რომლებსაც ჩამოსული ვაქრები საწყობებად იყესეა- 

დნენ. სარდაფებში შემორჩა ჯაჭქვესსე შეკიდული კაუჭები. მესობა 

მოქცეულია ეოეკლეს ქუჩასა და ერეკლეს შესახვევს შორის. ერეკ- 

ლეს ქუჩისკეს მოგჟცეულ პიოველი სართულის სათაევსეაში დუქნები 

იყო განლაგებული. ამას მოწმობს ღიობების ხომები და ფასადებ- 

ზე გამოსული დარაბების კვალი. ამჟამად დარაბების ღიობები ხა- 

წილობრივად ამოშენებულია და დუქნების სათავსები საცხოვრე- 

ბელ ოთახებად არის გამოყენებული. პირეელ სართულზე შევდი- 

ვართ ტროტუარის დონეზე მოწყობილი რკინისჭიშკრიანი შესას- 

ვლელით. შენობის შუაგული უკავია ვრცელ ორსინათლიან, გადა– 

ხურულ ეზო-ვესტიბიულს. იგი ზემოდან ნათდება თავისებური 

შუქფანრით, რომელიც აწეულია სახურავის სიბრტყესთან შედა- 

რებით და მთელ პერიმეტრზე შემინულია. ეზო-ვესტიბიულის 

ოთხივე მხრივ, მეორე სართულის დონეზე, ხის ანტრესოლებია 
მოწყობილი, საიდანაც ოთახებში ზვხედებით. ანტრესოლებზე ხის 

ერთსვლიანი კიბით ავდივართ. ანტრესოლს მთელ სიგრძეზე გას–- 

დევს სტუკოს ტექნიკით შესრულებული ორნამენტული მოტივები 

(„სტუკო“ –- მაღალხარისხოვანი ბათქაშია, რომელიც იძლევა გაპ- 

რიალებისა და საჭრისით დამუშავების საშუალებას). ვესტიბიული- 

დან ჩამავალ ფართო კიბეს ჩავყავართ ორ იარუსად განლაგებულ 

სარდაფებში, რომელთა პირველი დონე ერეკლეს შესახვევზე გა–- 

დის. როგორც ჩანს, აქედან ხდებოდა საქონლის შეზიდვა სარდა- 

ფებში. შთამბეჭდავია სარდაფების გადახურვა თაღებზე დაყრდნო- 

ბილი კამარებით. ერეკლეს ქუჩაზე გამავალი ფასადი ამჟამად სახე– 

შეცვლილია. კერძოდ, ამოშენებულია ყოფილი დუქნების განიერი 
დარაბები, შემინულია რკინის კონსოლებზე დაყრდნობილი აივნე– 

ბი. აივნები სიმეტრიულად არის განლაგებული ფასადხე. ცენტრში 

სამმალიანი აივნებია, გვერდებზე –- ორმალიანი. აივნების ფრი- 

ზები ორნამენტით იყო დაფარული. ამას მოწმობს შემორჩენილი 

ფრაგმენტები. -“ 

ერეკლეს და სიონის ქუჩები კუთხით უერთდება ერთმანეთს 
იქ, სადაც მათ ლესელიძის ქუჩა ყველაზე მეტად უახლოვდება. სწო- 

რედ აქ, ლესელიძის ქუჩის (ძველი შუაბაზრის), ერეკლეს ქუჩის 

(წინანდელი რასტაბაზრის) და სიონის ქუჩის შესაყარზე იყო გან- 

ლაგებული „პატარა ჩორსუ“ (გადახურული სავაჭრო მოედანი). 

ცხადია, რომ სიონის ქუჩამ დასახელება აქ განლაგებული კათედრა- 

ლური ტაძრის გამო მიიღო. 

სიონი –- ღვთისმშობლის სახელზე აგებული თბილისის კა- 

თედრალური ეკლესიის სახელია და იერუსალიმის სიონიდან მომ–- 

დინარეობს. საქართველოში, ისევე როგორც სხვა ქრისტიანულ 

ქეეყნებში, ხშირად გვხვდება დასახელებები, რომლებიც პალესტი– 

ნის და საბერძნეთის ე. წ. „წმინდა ადგილების“ ან ტაძრების სა- 

ხელწოდებებს იმეორებს (ათონი, ბეთანია, ბეთლემი, მთაწმინდა და 

სხვა). აღსანიშნავია, რომ „სიონი“ მხოლოდ თბილისში როდია (სამ– 

შვილდე, ატენი, ბოლნისი და სხვა). გიორგი ჩუბინაშვილის აზრით, 

საქართველოში „სიონს“, იერუსალიმის სიონის მსგავსად, მხო–- 

ლოდ ღვთისმშობლის სახელზე აგებულ ეკლესიებს არქმევდნენ. 

თბილისის სიონს საფუძველი ჩაეყარა მე-6 საუკუნის მეორე ნა- 

ხევარში ქართლის გამგებლის გუარამის დროს. ტაძრის აგება და- 

სრულდა მე-7 საუკუნის 20-იან წლებში ადარნასეს გამგებლობი- 

სას. ქალაქის უმთავრესმა ქრისტიანულმა სამლოცველომ თბილი– 

სის ისტორიის ავ-კარგი გაიზიარა. სიონი არაერთხელ დაუნგრე- 

ვიათ, გაუძარცვავთ და აღუდგენიათ. განსაკუთრებით დაზიანებუ- 

ლია მე-13 საუკუნის 20-იან წლებში ჯელალ-ედ-დინის, 1522 წელს 

შაჰ-ისმაილის, მე-17 საუკუნეში შაჰ-აბასის ურდოების შემოსევე- 

ბისას აღდგენით სამუშაოებზე მოწმობს ეკლესიაზე შემორჩენი- 

ლი წარწერები. ასე, მაგალითად, ტაძრის სამხრეთ ნართექსზე მო- 

თავსებული წარწერა თბილისის მიტროპოლიტის ელისე საგინა- 

შვილის მიერ 1657 წელს ჩატარებული აღდგენითი სამუშაოების 

შესახებ მოგვითხრობს. „ნებითა ღვთისითა და შეწევნითა სიონთა 

ღვთისმშობლისათა, მე თბილელმან ელისე საგინაშვილმან, აღვა–- 
შენე გუმბათი ესე სიონისა, ორჯერ სამხრეები და კარის-ბჭე და 

დავხატე და შევამკე ყოვლითა სამკაულითა. შენდობას იტყოდეთ 

ღვთის გულისათვის ამინ. ქრონიკონ ტმე“. უფრო გვიან, ვახტანგ 

მეექვსის ბრძანებით, 1710 წელს კვლავ განუახლებია გუმბათი. ამას 

გვაუწყებს წარწერა ჩრდილოეთის ფასადზე: „მადიდებელი სამე- 
ბისა დავითიანი ძმისწული სახელოვანისა მეფისა გიორგისა, და ძე 

დიდად პატიოსნისა ლევანისა, განმგებელი ქართლისა ბატონიშვი- 

ლი ვახტანგ, განმაახლებელი გუმბათით ლომფინის –- ცვრით მო- 

ნასტრისა ამის...“ პლატონ იოსელიანის ცნობით, ეგხარქოს იოანეს 

დროს ჩაუტარებიათ სხვადასხვა სახის სამუშაოები, მოუპირკეთე- 

ბიათ დასავლეთის ფასადი (მე-19 საუკუნის ოციანი წლები), ხოლო 

დანარჩენი ფასადები სინოდის მითითეაით მოუპირკეთებიათ იოა- 

ნეს მემკვიდრეებს. 1826 წელს განუახლებიათ დასიასებული ფეო- 

წერა. აწიხდელი კედლის მსატვრობა გასული საუკუსის 60-იან 

წლებშია შესრულებული გრიგოლ გაგარიხის ესკისეთით. მის მიერ 

შედგენილი პროექტითვეა ამოყვანილი 1856-1860 წლებში არსე- 

ბული კანკელიც- გ. გაგარინის ესკიზის მიხედვით სიოხის გუმბათი 

მოხატა პეტეობურგელმა მხატვარმა მ. ტროშჩინსკიმ. გრიგოლ გა- 

გარინი თავისი დროის მეტად განათლებული პიროვნება იყო. იგი 

მოღვაწეობდა როგორც მხატვარი, არქიტექტორი, დიპლომატი. 

მისი შემოქმედების დიდი ნაწილი საქართველოსთან და კერძოდ, 

თბილისთან არის დაკავშირებული. მან დაგვიტოვა თბილისის სა- 

ერთო ხედები და ყოფის დამახასიათებელი სცენის ჩანახატები. 

მეფის ფლიგელ-ადიუტანტი აირჩიეს პეტერბურგის სამხატვრო აკა- 

დემიის ვიცე-პრეზიდენტად. ამჟამად სიონის სოგიერთი ნაწილის 

(დაბალი რეგისტრის) მოხატვას ასრულებს მხატვარი ლევან ცუც-. 

ქირიძე. 

სიონის ტაძარი ცენტრალურგუმბათოვანი ნაგებობაა, წახნა- 

გებიანი აბსიდების სახით განვითარებული აღმოსავლეთის ნაწილით. 

დღემდე მოღწეული არქიტექტურა დამახასიათებელია მე-12 -– 13-ე 

საუკუნეებისათვი. გუმბათი საკურთხევლის კედლებსა და ორ 

ბურჯზე ამოყვანილ კამარებს ეყრდნობა. კამარებს და თაღებს წაის– 

რული მოხაზულობა აქვს, რაც მე-17 საუკუნის გადაკეთებებით 

აიხსნება. გარე მოჩუქურთმება თავშეკავებული და სადაა. შედა- 

რებით მდიდრულად არის ორნამენტირებული გუმბათის ყელი. 1978 

წელს საქართველოს საპატრიარქოს ინიციატივით სიონზე დაიწყეს 

სარესტავრაციო სამუშაოები. გახსნილი ცოკოლის ძველი წყობა 

გეგმის პირვანდელი მოხახულობის წარმოდგენის საშუალებას იძ- 

ლევა (სარესტავრაციო სამუშაოებს ხელმძღვანელობდა რესტაე- 

რატორი ტ. კიპაროიძე). გამომჟღავნდა შეკიბული ცოკოლი, ჩრდი- 

ლოეთის მიშენება. სამხრეთის ნართექსის გაწმენდისას გაიხსნა ტუ- 

ფით შესრულებული მოპირკეთებული შრეები. უძველესი კედლის 

წყობა დააკონსერვეს, აღდგენილია სამხრეთის ნართექსიც. 

ტაძრის ჩრდილოეთით მდგომი სამრეკლო 1425 წელსაა აგე- 

ბული. სპარსელებმა 1795 წლის შემოსევისას დაანგრიეს მისი ზედა 
ნაწილი, რომელიც ჩვენ დროში აღადგინეს. რაც შეეხება მაღალ 

სამრეკლოს სიონის დასავლეთით, ქუჩის გადაღმა, იგი აშენებუ- 

ლია 1812 წელს და თბილისში რუსული კლასიცისტური არქიტექ- 

ტურის პირველი ნიმუშია. 

ფეოდალურ თბილისში ქარვასლების დიდი რაოდენობა იყო 

აშენებული. ვახუშტი ბაგრატიონი სიონის ქუჩაზე სამს გამოყოფს: 

მეფის ფუნდუკს ტაძრის პირდაპირ, ქუჩის გადაღმა, თბილელისას 

უშუალოდ სიონის გვერდით და მასთან მიკედლებულ მელიქისას. 

სპარსელების შემოსევისას ისინი დაანგრიეს და მათ ადგილზე მე-19 

საუკუნეში ახალი ქარვასლები ააშენეს. 1850 წლისათვის თბილის– 

ში 13 ქარვასლას ითვლიდნენ. ერთ-ერთი მათგანი ჩვენ უკვე აღ–- 

ვნიშნეთ ერეკლეს ქუჩაზე. 

სიონის გვერდით აგებული არწრუნის ქარვასლა (მფლობელის 
სახელია) ერთი პირველთაგანია მე-19 საუკუნეში აშენებულთაგან. 

ამ ადგილზე იდგა ქარვასლა, რომელიც 1650 წელს მეფე როსტომს 

აუგია და შემდეგ (1656 წელს) თბილელისათვის უბოძებია. მეფე 

ერეკლე მეორეს ქარვასლა თბილელისათვის ჩამოურთმევია და შვი- 

ლიშვილისათვის, ბატონიშვილ დავითისთვის მიუცია.. არწრუნის 

ქარვასლა ზუსტად იმეორებს წინამორბედის მოხაზულობას. ქარ- 

ვგასლა სიონის ქუჩასა და მტკვრის სანაპიროს შორის არის მოქცე- 

ული. მის შუაგულში დიდი ეზო იყო მშვენიერი აუზით- ერთ-ერთე 

კედლის ნიშაში მერკურის (ვაჭრობის ღმერთი) ქანდაკება იდგა. 

ეზო-ვესტიბიული გალერეებით იყო გარშემორტყმული. ქარვას- 

ლის 25 სარდაფში საწყობები განთავსდა. პირველი სართულის 11 

დუქანს ტანსაცმლის და ფეხსაცმლის მკერავი ოსტატები ქირაობ- 

დნენ. მეორე სართულზე განლაგებულ 25 მაღაზიაში ევროპული 

და აზიური შალეულით, აბრეშუმით და სხვა საქონლით ვაჭრობ- 

დნენ. ზემო სართულზე კი 33-ნომრიანი სასტუმრო მოთაესდა. შემ– 

დეგდროინდელმა გადაკეთებებმა სახე უცვალა შენობის ფასადებს. 

ადრე სანაპიროს მხრიდან კლასიკური კოლონადა ნახევარსვეტების” 

სახით ორსართულიან ცოკოლზე იდგა. ქვედა იარუსი ლუნეტებით 

იყო გაჭრილი. სანაპიროს მშენებლობისას ქეედა იარუსი მიწაში 

მოექცა. მართალია, სეეტნარი შემორჩა, მაგრამ კედლის ტექტო– 

ნიკა შეიცვალა. სახეშეცვლილია სიონის ქუჩაზე გამოსული ფასა- 
დიც. პირველად ქარვასლა 1855 წელს გადაკეთდა დიდღი ხანძრის 

3. თ. კვირკველია ვვ



შემდეგ, ხოლო სიონის ქუჩისკენ მიმართული ფასადი რადიკალუ- 

რად შეიცვალა 1912 წელს „მოდერნის“ სტილში. ბოლო დრომდე 

შენობას საწყობებად იყენებდნენ. ამასთან, იგი შესამჩნევად და–- 

ზიანდა დატბორვის შედეგად. 1984 წელს ჩატარდა ქარვასლის სა- 
რეკონსტრუქციო სამუშაოები და შენობა თბილისის ეთნოგრაფიულ 
მუზეუმს გადაეცა (არქიტექტორები გ. ბათიაშვილი და თ. ღვანიძე). 

არწრუნის ქარვასლის მიჯრით ყოფილ მელიქის ქარვასლის სა- 

ძირკვლებზე მე-19 საუკუნეში ახალი აშენდა. მეტად საინტერესო, 

პლასტიკურია ბამბის რიგისკნ მოქცეული ფასადი, რომელსაც 
„მოდერნის“ სტილის აშკარა ნიშნები ეტყობა. 

რეკოსტრუირებული ქარვასლის პირდაპირ, ქუჩის გადაღმა, 
კიდევ ერთი მნიშვნელოვანი მოცულობის შარვასლა დგას, რომე- 

ლიც ბატონიშვილ თეკლეს, ერეკლე მეორის ქალიშვილს, ეკუთ- 
ვნოდა (სიონის ქ. #13). იგი აგებულია მეფის ფუნდუკის ადგილზე, 

რომელიც საბუთებში 1672 წლიდან მოიხსენიება და აღნიშნულია 

ვახუშტის მიერ შედგენილ თბილისის 1735 წლის გეგმაზე. დღემდე 

მოღწეული თეკლეს ქარვასლის არქიტექტურული სახე გასული სა- 

უკუნის 70-იან წლებში ჩამოყალიბდა, როდესაც შენობებისადმი 

„აღმოსავლური“ იერის მინიჭების ტენდენციამ იჩინა თავი. შიდა 

ეზოში ადრე აუზი ყოფილა: მოწყობილი. სასტუმრო ნაწილი 62 

ოთახისაგან შედგებოდა. პირველ სართულზე 30 მაღაზია და სხვა- 

დასხვა სახის სახელოსნოები მოთაესდა ვრცელ სარდაფებს სა- 

წყობებად იყენებდნენ. დღეს შენობაში სხვადასხვა დაწესებულე- 

ბებია განლაგებული, რომლებიც რეკონსტრუქციის მოლოდინშია. 

სიონის ქუჩის დასაწყისში თავს იყრის მეტად კოლორიტული 

ქუჩები: ბამბის რიგი და შარდენის ქუჩა. ერთ დროს აქ ე. წ. პა- 

ტარა სირაჯხანაც –– ღვინით მოვაჭრეთა რიგები –- იყო. მისი კვა- 

ლი მოიშალა ამ უბნის რეკონსტრუქციისას. ბამბის რიგის ერთი 

შეზნექილი მხარე მთლიანად უკავია ზემოთ მოხსენიებულ ქარვას- 

ლას. ბამბის რიგი სანაპიროზე გადის. 

საინტერესოა შარდენის ქუჩის განახლების შედეგები. ძველ- 
თაგან აქ სავაჭროები იყო განლაგებული. გვიანფეოდალურ ხანაში 

ქუჩაზე მექვაბეები განთავსდნენ. ქუჩას „ბნელი რიგი“ ე+Cქვა, რად- 

გან ვიწრო ქუჩა გადახურული ყოფილა. ი. გრიშაშვილი ამ ქუჩის 

თაობაზე წერდა: „..ეხლა ლომფინ აყრილია, აღარ არის დახურუ- 

ლი“ (ი. გრიშაშვილი. საიათნოვა. თბილისი, 1918, გე. 11). ამავე 

მიზეზით ქუჩას „დახურულ ბაზარსაც“ უწოდებდნენ. მე-19 საუ- 

კუნის მეორე ნახევარში აქ ე. წ. „ახალი ბაზაზხანა“ (მაუდით, ჩი- 

თით, ფარჩით, მატყლით მოვაჭრეთა რიგები) გავრცელდა. ახალ ბა– 

ზასხანას ასე უწოდებდნენ თბილისში კიდევ ორი „დიდი“ და „პა- 

ტარა“ ბაზაზხანებისაგან გამოსარჩევად. ქუჩის დღევანდელი სა- 

ხელწოდება დაკავშირებულია ფრანგი მოგზაურის ჟან შარდენის 

სახელთან, რომელიც თბილისში 1672 წელს ჩამოვიდა და ქალაქის 

აღწერასთან ერთად თბილისის პირველი გრაფიკული გამოსახუ- 

ლება დაგვიტოვა. იგი, როგორც ჩანს, მისი თანმხლები მხატვრის 

გრელოს მიერ უნდა იყოს შესრულებული. ქუჩის განახლება ზომიე- 

რად არის ჩატარებული, ყოველგვარი ზედმეტობისა და გაუმარ- 

თლებელი სტილიზაციის გარეშე. პატარა ქუჩა მთლიანად ფეხით 

მოსიარულეებს დაეთმო. ქუჩის ორთავ მხარეზე სახლების პირველ 

სართულებში საფირმო მაღაზიები, სახელოსნოები განლაგდა; რომ- 

ლებიც თავისებურ იერს ანიჭებენ ქუჩას. შარდენის ქუჩის რეკონ- 

სტრუქცია განხორციელდა არქიტექტორების გ. ბათიაშვილის 

(ჯგუფის ხელმძღვანელი), ნ. გამსახურდიას და ბ. მარღიშვილის 

პროექტით. შარდენის ქუჩის და ასევე პატარა რკინის შესახვევის 

გავლით მტკვრის მარჯვენა სანაპიროზე მოვხედებით. 

განასლებული ქუჩები 

სანაპირო მეტეხისა და ბარათაშვილის 

ხიდებს შორის – ბარათაშვილის ქუჩა 

ეს მარშოუტი ბოლო წლებში რეკონსტრუირებულე და განახ– 

ლებული უბ-ების გასწვრივ გადის. სანაპიროს ზოლი მეტეხის ხი- 

დიდან ბარათაშვილის ხიდამდე ჩვენ მიერ უკვეე გავლილი შავთე- 

ლის, ერეკლეს და სიონის ქუჩების პარალელურია. ამატომაა, რომ 

სიონის ქუჩაზე მდგომი დიდი შენობები –- ქარვასლები, სიონი, 

ანჩისხატი სანაპიროს მხარეზეც გადის. სიონის ეკლესია ერთ დროს 

მტკერის ნაპირიდან განაშენიანებით იყო მოჭრილი. 1983 წელს 

დაიწყეს სიონის ეზოს აღმოსავლეთი მხარის გამოთავისუფლება 

განაშენიანებისაგან და ეკლესიის გუმბათიანი შენობა თბილისის სა- 

ნაპიროს ნაწილის ანსამბლში აქტიურად ჩაება. მარჯვენა სანაპიროს 
ამ ნაწილის რეკონსტრუქცია-განახლების პირველი რიგის სამუშაო- 
ები 1984 წელს ჩატარდა (სიონიდან ერეკლეს შესახვევამდე), ერთი 

წლით ადრე რეკონსტრუქცია განიცადა ანჩისხატის უბანმა (ბარა- 

თაშვილის ხიდიდან რესტორან „ქალაქურის“ ჩათვლით). არქიტექ- 

ტორია შ. ყავლაშვილი. 1985 წელს განახლდა აღდგენითი სამუ–- 

შაოები ერეკლეს შესახვევიდან რესტორან „ქალაქურამდე“ და ამით 

დამთავრდა ამ უბნის რეკონსტრუქცია. 

გვიანფეოდალურ ხანაში მტკვრისკენ გამოსული განაშენიანება 

შემაღლებაზე იდგა და ადგილ-ადგილ (იქ, სადაც მტკვრისკენ ხევი 
გადიოდა) კედლით იყო ჩახერგილ-–გამაგრებული. დღეს გეგმარე–- 

ბითი სიტუაცია და მოცულობითი კომპოზიცია შეცვლილია. ჩვენი 

საუკუნის 30-იანი წლების მანძილზე სანაპიროების მშენებლობას– 

თან დაკავშირებით სრულიად შეიცვალა რელიეფის ხასიათიც. ერთ 

დროს შემაღლებაზე განლაგებული შენობები საგრძნობლად „და- 

დაბლდნენ“, გაქრა ბუნებრივი კლდოვანი ცოკოლი. 

სარეკონსტრუქციო სამუშაოების ჩატარებისას სანაპიროზე გა- 
მოსული მოშენება გამოთავისუფლდა სხვადასხვა სახის მინაშენე– 

ბისაგან, გვიანდელი გადაკეთებებისაგან პირვანდელი სახის აღდგე–- 

ნის მიზნით. რადიკალურად გაუმჯობესდა საცხოვრებელი სახლე- 

ბის დაგეგმარება, კერძოდ, ბინებში თანამედროვე კომფორტის შე- 

ტანით. სატრანსპორტო ზოლისგან მწვანე ზოლით გამოყოფილი გა- 

სული საუკუნის საცხოვრებელი სახლების მწკრივი მეტად ცხოველ- 

ხატულ სურათს ქმნის. სრულიად ახალი თემა გაჩნდა ამ მონაკვეთის 

შუა წელზე. აქ სანაპიროსკენ ლოჯიების წყობით სახეშეცვლილი 

სახლი დგას, სადაც ადმინისტრაციული დაწესებულება განთავსდე–- 

ბა. მის წინ უშუალოდ სანაპიროზე გაშენებულია ახალი კაფე-რეს- 

ტორანი, წინ შეკიბული წყლის ჩანჩქერით, თუმცა საეჭვოა, რომ 

ორგანულად „ჩაეწერა#« ახალი ნაგებობა მოშენების არსებულ კონ– 

ტექსტში. 
ფეოდალური კალას ზემო უბანში ერთადერთი აბანო იყო. იგი 

შედიოდა მეფის სასახლის კომპლექსში და სასახლის აღმშენებლის, 

მეფე როსტომის (1632-1658) სახელით არის ცნობილი („როსტომის 
აბანო“). შენობა შემორჩენილია. მისი გუმბათები სანაპიროდან აღი– 

ქმებიან. იქ მისვლა ერეკლეს მოედნიდანაც შეიძლება ახლად გაჭ- 

რილი დაღმართის მეშვეობით, აბანოს კედლები კვადრატული ფორ- 

მის ბრტყელი აგურითაა ამოყვანილი.ოთახები ოთხი გუმბათითაა გა– 
დახურული და ზემოდან ნათდება. სქელ კედელში ისრულთაღიანი 

ნიშებია მოწყობილი. ერთ-ერთ ოთახში შემორჩენილია „სგრაფი- 
ტოს“ ტექნიკით შესრულებული ორნამენტის ფრაგმენტი. 

როსტომის აბანოს გვერდით მდგომი დიდი მოცულობის შენო– 

ბა თავდაპირველად ეგზარქოსის განკარგულებაში იმყოფებოდა. 

შემდეგ დიდხანს აქ ადმინისტრაციული დაწესებულება იყო. ამჟა–- 

მად შენობაში სარეკონსტრუქციო სამუშაოები მიმდინარეობს ქარ- 

თული ხელოვნების ისტორიის ინსტიტუტის განსათავსებლად. 

მეტად საპასუხისმგებლო ამოცანები დაისახა ანჩისხატის ორი- 

ვე მხარის რეკონსტრუქციის დროს. ანჩისხატის უბნის სანაპიროს 

მხარეზე გასული მოშენების გარდაქმნის შედეგებმა აზრთა სხვადა- 

სხვაობა გამოიწვია. ეს გასაგებიცაა, რადგან საუბარია ძველი თბი- 

ლისის ერთ-ერთ გამორჩეულ მონაკვეთზე. თბილისის უმთავრესი 

ნაგებობების დიდი ნაწილი მე-19 საუკუნემდე მტკვრისკენ იყო გა–- 

ხსნილი, შემდგომში ქალაქმა ზურგი შეაქცია მდინარეს, მისი ნაპი- 

რები დაფარა სასაწყობო, სამრეწველო და სხვა სახის შენობებმა. 

რეკონსტრუქციისას ეს მინაშენები მოშალეს. იდეა ძველი ქალაქის 

განაშენიანების ფრონტის კვლავ მტკვრისკენ გამოყვანისა სრუ- 

ლიად მართებული იყო. ამას მოითხოვს თანამედროვე თბილისის 

სტრუქტურული წყობაც, მტკვრის სანაპიროების მეტად აქტიური 

ჩართვის აუცილებლობა ქალაქის ორგანიზმში, ისიც აღსანიშნავია, 
რომ კალას მოშენება მჭიდრო იყო. აქცენტებს ქმნიდა ეკლესიების 

მოცულობები, ისინი თითქოს ამოიზრდებოდნენ ახლოს მდგომი გა- 
ნაშენიანებიდან.. რეკონსტრუქციის შედეგად კი ანჩისხატის გვერ- 

დით შეიქმნა ფართო კურდონერი, რომელმაც გააშიშვლა ანჩისხა- 

ტის სამხხეთი ფასადი, რაც ამ კვანძში ერთგვარ უკმარისობის 

გრძნობას ბადებს. უნდა აღინიშნოს, რომ თვით საცხოვრებელი სახ– 

ლის ადაპტაცია ძეგლთა დაცვის საზოგადოებისათვის მაღალ პრო- 

ფესიულ დონეზე ჩატარდა (არქიტექტორები: მ. კასრაძე, გ. სეხნია- 

შვილი, ა. ფავლენიშვილი). შენობა რამდენიმე სხვადასხვა ასაკის 

ნაწილისაგან შედგება. სახლსა და ბაზილიკას შორის მოქცეული 

კეთილმოწყობილი ეზო თავისებური ღია ვესტიბულია, საიდანაც 

კიბეებით მოვხვდებით ღია გალერეიაზე. შენობას მიმზიდველი მხა- 

ტვრული სახე აქვს. 

ამ ზოლში ორი ახალი ნაგებობა გაჩნდა. რესტორანი „ქალა- 

ქური“ და ლაღიძის წყლების საფირმო მაღაზია. ეს შენობები გან–- 

სხვავებული მოცულობითი წყობით და მნხატვოული ხერხებით არის 

წარმოდგენილი. ავტორის წისაშე (არქიტექტორი · მ. ყავლაშვილი) 

ახალი შენობების არსე|ულ ქალაქურ. კოსტექსტმში ჩართვის დე- 

ლიკატური ამოცანა იდგა. ამ თვალსასრისით, მეტად დამაჯერებე- 

"ლია რესტორან „ქალაქურის" შეკიბული მოცულობები, რომლე– 

ბიც სანაპიროსა და მავთელის დაღმართის კუთხეზე დგას. შენო- 

ბის კომპოზიციური წყობა განსასღვრულია მისი ადგილმდებარეო– 

ბით ქანობიან რელიეფზე, ძველი თბილისის მეტად თვალსაჩინო 

მონაკვეთზე. აგურის კედლები, მრუდხახოვანი ბეტონის სღუდარე- 

ბი, შეკიბული ტერასები ადგილობრივ კოლორიტს ერწყმის. კამათს 
იწვევს საფირმო მაღაზიის აბსოლუტური ზომები, დანაწევრების 

მასშტაბი. სანაპირო დაამშვენა ამ ნაწილში კურდონერებად გამო– 

სულმა საცხოვრებელი სახლების ინტიმურმა შიდა ეზოებმა, რომ- 
ლებიც ანსამბლს სიღრმივ განვითარებას ანიჭებს და შუქ-ჩრდი- 

ლების კონტრასტული შენაცვლებით ამდიდრებს სანაპიროს მოშე– 

ნების არქიტექტორულ-მხატვრულ სახეს. ეს იმ სახლების ეზოებია, 
რომლებიც ჩვენ აღვნიშნეთ შავთელის ქუჩის დასაწყისის განხილ–- 

ვისას (MM 15, 17). 

მეტეხისა და ბარათაშვილის ხიდებს შორის მოქცეულ გარდა- 

ქმნილ ზოლს .ამთავრებს ბავშვთა შემოქმედებითი სახლი. შენობა 

დგას შავთელის, ბარათაშვილის ქუჩებსა და სანაპიროს შორის მო- 
ქცეულ ნაკვეთზე. შენობის იერსახე მთლიანად შეიცვალა ამ უბნის 

რეკონსტრუქციისას. ადრე ბარათაშვილის ქუჩაზე შენობის ყრუ 

ფასადი გადიოდა. სახლის შენარჩუნების სურვილი ნაკარნახევი იყო 

მხოლოდ მისი კაპიტალურობით და გამოყენების მიზანშეწონილო– 

ბით. შენობის არქიტექტურა სტილიზაციის ნიმუშს წარმოადგენს, 

რაც ამ კონკრეტულ შემთხვევაში ერთგვარად გამართლებულიც 

არის, რადგან შენობა ამთავრებს ბარათაშვილის ქუჩის ანსამბლს. 

ბავშვთა შემოქმედების სახლის წინ მდგარი დინამიური სკლუპტუ- 
რული კომპოზიცია შექმნილია მოქანდაკე ა. მონასელიძის მიერ 

(არქიტექტორია გ. ჯანბერიძე). 

ბარათაშვილის ქუჩის განახლება ძველი თბილისის კომპლექ- 

სური რეკონსტრუქციის პირველი მერცხალი იყო. ბარათაშვილის 

ქუჩის გასწვრივ ავანანთხევი გადიოდა. იგი კვეთდა დღევანდელ 

ლენინის მოედანს, მიუყვებოდა აწინდელი პუშკინის ქუჩის ხაზს, 

შემდგომ მკვეთრად უხვევდა და მტკვართან ჩადიოდა ბარათაშვი- 

ლის ქუჩის გასწვრივ. კოშკებითა და ბურჯებით გამაგრებული ქა- 

ლაქის ჩრდილოეთი კედელი ტეხილი ხახით ჩაყვებოდა ხევს. კე- 

დელში სამი კარიბჭე იყო ჩატანილი: დიღმის, მუხრანის და წყლის- 

კარის. ეს უკანასკნელი მე-18 საუკუნეში ამოქოლეს. ხევის მეორე 

მხარეს (ახლანდელი ბარათაშვილის ქუჩის ჩრდილოეთ მხარეზე) გა– 

მოდიოდა ვანქის და ბოშების უბნები, რომელთა უკან ვრცელი სა– 

საფლაო იყო (დღევანდელი საკოლმეურნეო ბაზრისა და მოედნის 

ადგილზე). მე-18 საუკუნის შუა ხანებში ავანანთხევი გადახურეს, 

კოლექტორი მოაწყვეს და მიწით ამოავსეს. ასე გაჩნდა მუხრანის 

(დღეს ბარათაშვილის) ქუჩა. გალავანი კი ააფეთქეს. მხოლოდ ცალ– 

კეული ფრაგმენტები გადარჩა და ისინიც შთანთქა ქაოტურმა განა- 

შენიანებამ და არავის ახსოვდა, თუ რა არის მიმალული შიდა უზოე– 

ბის, ბარაკების და სხვადასხვა მინაშენების მიღმა. 

გადიოდა დრო და ვიწრო მუხრანის ქუჩა თუ ტრამვაის ხაზით 

დაკავებული ძველი მუხრანის ხიდი ვეღარ ერეოდა მზარდი ტრანს– 

პორტის გატარების ამოცანებს. მომწიფდა ამ მაგისტრალის ძირ– 

ფესვიანი რეკონსტრუქციის საჭიროება, პირველ რიგში ააგეს ახა- 

ლი ორიარუსიანი ბარათაშვილის ხიდი (1965 წ., ინჟინერი გ. ქარ- 
ცივაძე, არქიტექტორები შ. ყავლაშვილი და ვ. ქურთიშვილი). დად– 

გა ბარათაშვილის ქუჩის გაფართოების ჯერიც. პრინციპულად სწო- 

რი გადაწყვეტილება იქნა მიღებული: გაფართოებულიყო ბარათა- 

შვილის ქუჩა ძველი გალავნის ხახამდე, აღდგენილიყო გაგანიერე- 
ბული ქუჩის პირზე გამოსული კედლებისა და კოშკების ნაწილი და 

გალავანზე შეკიდული თუ მიბჯენილი მე-19 საუკუნის საცხოვრე- 
ბელი სახლები. ახლა გაგვიჭირდება იმის თქმა, იყო თუ არა ოდეს- 

მე მუხრანის ქუჩის მოშენება იმ სახის, რომელიც დღეს მივიღეთ. 
ზუსტად ასეთი არ იყო, მაგრამ მსგავსი სურათი უნდა ყოფილიყო 

გასული საუკუნის 30-იანი წლებისათვის, როდესაც თავდაცვითმა 
ნაგებობებმა დაკარგა მნიშვნელობა და ქალაქურმა განაშენიანებამ 

თანდათან წაშალა და გათელა ისინი. ამგვარად, რეკონსტრუქციის 

მიხანს როდი შეადგენდა კონკრეტული დროის ქალაქთმშენებლუ- 

რი კომპოზიციის აღდგენა, არამედ კოლორიტის, გასული საუკუნი- 

სათვის დამახასიათებელი სტრუქტურის წარმოჩენა. რა თქმა უნდა, 

საერთო იერის, კოლორიტის ძიება არ გამორიცხავს მეთოდურად 

დასაბუთებული არგუმენტაციის საჭიროებას, კომპლექსში შემავა– 

ლი ცალკეული ელემენტების დედანთან მაქსიმალური სიახლოვით 

აღდგენას. 

რეკონსტრუქციის შედეგად ქუჩამ გარკვეული შინაარსი შეი- 

ძინა. მან მკაფიოდ გამიჯხა შუასაუკუნოვანი ბირთვი. ბარათაშვილის 

ქუჩის გარდაქმნილი მხარის მოშეხება ისტორიული თბილისის თა- 

ვისებურ სავიხიტო ბარათად მოგვევლინა. 

ქაოტური განაშენიანების მოშლის შემდეგ აღმოჩნდა, რომ გა- 

ლავნის შემორჩენილი ნაწილები სხვადასხვა ზომისა და სიმაღლი- 

საა. გადაწყდა სახლებს შორის მოქცეული გალავნის ნაწილების და 

კოშკების მთელ სიმაღლეზე აღდგენა. კედლის და კოშკების წყობა 

შესრულდა ტოადიციული ხერხით –-- ბრტყელი აგურებით შემო- 

ჩარჩოებული ქვის კვადრებით. ავტორი (შ. ყავლაშვილი) შეეცადა 

მიენიშნა ძველი და ახალი წყობის ზღვარი ბეტონის თაროს შემ- 

წეობით. ერეკლესდროინდელი კედლის ნარჩენები კი (სამხატვრო 

აკადემიის დარბაზებსა და ქორწინების სახლს შორის) კონსერვირე- 

ბულია. გალავნის ახლად ამოყვანილ წყობაში, ზოგიერთ ადგილას, 
სარკმლებია დატოვებული ძველი წყობის გამოსაჩენად. ქუჩის და–- 

საწყისში (ვერცხლის ქუჩასთან შერწყმის ადგილიდან) მდებარე 

სახლებს საცხოვრებელი ფუნქცია აქვს შენარჩუნებული. დანარ– 

ჩენი სახლები კი ადაპტირებულია საზოგადოებრივი დანიშნულები- 

სათვის (მარიონეტების თეატრი, რესტორანი „მუხრანთუბანი“, სამ- 

ხატვრო აკადემიის საგამოფენო დარბახები, ქორწინების სახლი). 
თუმცა საცხოვრებელ სახლებს აივნის თემა აერთიანებს, ისინი გან– 
სხვავდებიან კომპოზიციით, მხატვრულად, დეტალებით, ფერით. 

ამ მრავალფეროვნებას თავდაცვითი ნაგებობების ტლანქი წყობა 

„ჰკრავს“. გალავნის უხეში წყობის ფონზე კონტრასტულად გამო– 

იყოფა ბალიასინებით, აჟურული ტიმპანებით მორთული აივნები. 

შეიქმნა მთელ ქუჩაზე გაწვდილი ერთიანი ანსამბლი. 

არქიტექტორმა ჩინებულად გამოიყენა საცხოვრებელი სახლე–- 

ბის ქვეშ, გალავნის მიღმა არსებული კამარებით და თაღებით გა- 

დახურული სხვადასხვა ზომის დარბაზები. განსაკუთრებით აღსა- 

ნიშნავია საჭაშნიკეს ინტერიერი. აქ ზედმიწევნითაა მოფიქრებუ- 

ლი ყოველი დეტალი, ეფექტურად არის გამოყენებული გაუქმე- 
ბული შიდა კიბეები, გალავნის ფრაგმენტები. ყურადღებას იპყრობს 

ტყავზე დატანილი თბილისის ვახუშტი ბატონიშვილისეული გეგმა. 

ორიგინალურად არის მოფიქრებული სუვენირების მაღაზიის და ყა– 

ვახანის შიდა სივრცეებიც. რა თქმა უნდა, ბარათაშვილის ქუჩის 
რეკონსტრუქციას ნაკლოვანი მხარეებიც გააჩნია, მაგრამ ·მათი გან– 
ხილვა სცდება გზამკვლევის მიზნებს. 

ქვემო უბანი 

ლენინის მოედნიდან პირველი მაისის ქუჩაზე – 
ალავერდოვის მოედანი –– ახოსპირელის და ჩიხლაძის 

ქუჩებით პურის მოედანზე –-- აზიზბეკოვის დღა გომის 

ქუჩები –- ფეთხაინის კიბით ენგელსის ქუჩაზე -. თონეთის 

მოედანი –- რიჟინაშვილის ქუჩა –- გორგასალის მოედანი – 

სამღებროს ქუჩით აბანოთუბანში –- ნარიყალა: 

ქვემო უბნის დათვალიერებას დაახლოებით იმავე ადგილიდან 

დავიწყებთ, სადაც ზემო უბნის ქუჩებს შევუდექით. თუკი ლესე- 

ლიძის ქუჩას ჩავყვებით, ოციოდე მეტრში პირველი მაისის ქუჩა 

იწყება (უკვე ნაცნობი ჟელიაბოვის ქუჩის მოპირდაპირე მხარეზე). 

პირველი მაისის ქუჩას ადრე ჯერ ფრანგთა, ხოლო შემდეგ კათო- 

ლიკეთა ქუჩა ერქვა. ამ ქუჩაზე მე-14 საუკუნიდან კათოლიკური 

ეკლესია მდგარა, ქუჩის დასაწყისში ახლაც'დგას დღეს უკვე უმოქ- 
მედო კათოლიკური ეკლესიის შენობა. მაგრამ ეს ეკლესია გასულ 

საუკუნეშია აგებული, ძველი ტაძარი კი უფრო სიღრმეში, ქუჩის 

მარჯვენა მხარეზე იდგა, სადაც ახლა საცხოვრებელი სახლებია... 

ეკლესიას სხვადასხვაგვარად უწოდებდნენ: კათოლიკეთა, ლათინ- 

თა, ფრანგის საყდარი. ზოგიერთი ცნობით, კათოლიკეთა ეკლესიის 

სიახლოვეს ბებუთაშვილებს ჯვარისმამის ეკლესიის უკანაც ჰქონიათ 
ქარვასლა. გასული საუკუნის ჩეენამდე მოღწეულ ეკლესიაში კი 

განხრახულია კამერული მუსიკის მცირე საკონცერტო დარბაზის 
მოწყობა. 

პირველი მაისის ქუჩაზე რამდენიმე საინტერესო, ძველი თბი- 

ლისისათვის დამახასიათებელი, საცხოვრებელი სახლია შემორჩე- 

"ნილი, ისინი განსხვავებული კომპოზიციური წყობისა და მხატვრუ- 

ლი სახისაა. განსაკუთრებით ყურადსაღებია მარცხენა მხარეზე 

#M#8 და 12, მოპირდაპირეზე –- #M 17, 19 და 21 სახლები. ზო–- 

გიერთი. მათგანი ქუჩისკენ ეზო-კურდონერითაა მიმართული, სხვას 
მოხდენილაივნიანი მეზონინი აგვირგეინებს, ორი მათგანის ფასადზე 

კი მეტად დამახასიათებელი ხის აივნებია შეკიდული. ვიწრო ქუჩა 
ძველი თბილისის მეტად კოლორიტული ნაწილია. 

პირველი მაისის და კაშენის ქუჩების გადაკვეთის ხელმარჯე- 

ნივ მეტად მყუდრო ალავერდოვის მოედანი იხსნება. იმ ადგილზე, 

სადაც ახლა სკვერია გაშენებული, თბილისის 1800 წლის გეგმაზე 

მცირე სასაფლაოა მინიშნებული. მე-19 საუკუნეში თბილისი კავკა– 

სიის ადმინისტრაციულ ცენტრს წარმოადგენდა. აქ იყო მეფისნაცვ- 

ლისა და ჯარის სარდლობის ადგილსამყოფელი. თბილისის ზოგი- 

ერთ მოედანს ზოგჯერ რუსთა ჯარის მიერ დალაშქრულ ციხესიმაგ- 

რეთა სახელებს უწოდებდნენ ხოლმე. ასე მოხდა ამ შემთხვევაშიც. 

1827 წელს მეფის რუსეთის ჯარის მიერ აბას-აბადის ციხესიმაგრის 

აღების აღსანიშნავად მოედანს აბას-აბადის სახელი შეარქვეს. მო–- 

ედნის ირგვლივ განლაგებული თითქმის ყველა სახლი თავისებუ- 

რად საინტერესოა. მათ გასული საუკუნის სხვადასხვა ეტაპზე აშე- 
ნებული სახლების მახასიათებელი ნიშნები აქვთ. განსაკუთრებულ 

ყურადღებას იპყრობს: მოედნის ჩრდილოეთი მხარის და კუფტინის 

ქუჩის კუთხეში მდგარი საცხოვრებელი სახლი (M# 2). იგი ეზოსკენ 
არის მიმართული, დინამიკური კომპოზიციის მქონეა, გამოირჩევა 

მცირე ეზო-ვესტიბიულით, კიბე-გადასასვლელებით, კრონშტეინებ- 

ზე შეყენებული აივნების აჟურული მოაჯირებით და ტიმპანებით. 

სახლი ეზოთი გაერთიანებული ორი ნაწილისაგან შედგება. მათგან 

მარჯვენა ფრთა გასული საუკუნის 30-იან წლებში აშენდა, მარცხე- 

ნა კი –– 50-იან წლებში. ასევე გამოირჩევა ორი სართულის სიმაღ– 

ლის ტანწერწეტა ხის სვეტები. 1985 წელს დაიწყო სახლის ძირ- 

ფესვიანი აღდგენა-რეკონსტრუქცია. ნაწილობრივად რესტავრირე- 

ბულია: მოედნის აღმოსავლეთ მხარეზე მდგომი სახლი # 8, ლამაზი 

პროპორციების ხის აივნით. მოედანზე რამდენიმე ქუჩა და ქუჩა- 

ბანდი გამოდის. მეტად მიმზიდველია მოედნის დასავლეთ მხარეზე 

გასული შუკები. მათ სიღრმეში ზოგიერთი საცხოვრებელი სახლის 

მეტად კოლორიტული ეზოები მოჩანს. თუკი მოედანზე მოხვდე- 

ბით, უპრიანია მოედანსა და დადიანის ქუჩებს შორის მოქცეული 
ლერმონტოვის ქუჩის ვიწრო და მოკლე მონაკვეთის დათვალიერე- 

ბა, სადაც რომანტიკული იერის სახლებია განლაგებული (M2, 5, 7). 

ალავერდოვის მოედნის უშუალო სიახლოვეს სომხურ-გრიგო- 

რიანული გუმბათიანი ეკლესია მოღნინი დგას. პლატონ იოსელიანის 

ვარაუდით, მის მშენებელს ნიმუშად ეჩმიაძინის საყდარი მიუღია. 

ფრანგი მოგზაური და კომერსანტი ჟან შარდენი (მე-17 ს.) ამ ეკლე– 

სიის სახელთან დაკავშირებით სადღაც გაგონილ ასეთ ლეგენდას 

გვთავაზობს: „მოგნაი ერევანთან მდებარე სომხების ერთი სოფლის 

სახელწოდებაა, სადაც როგორც ირწმუნებიან, დიდი „ხნის განმავ– 

ლობაში ინახებოდა წმინდა გიორგის თავის ქალა. მაგრამ შემდეგ 

თავის ქალის ნაწილი აქედან მოგნაის ეკლესიაში გადმოუტანიათ. 

ამ უკანასკნელისათვის სწორედ ამიტომ უწოდებიათ იმ ადგილის 

სახელი, საიდანაც იგი წამოიღეს“ (ჟან შარდენის მოგზაურობა 

სპარსეთსა და აღმოსავლეთის ქვეყნებში, თბილისი, 1975, გვ. 321). 
ბოლო დრომდე აქ ორი ეკლესია იდგა: დიდი და პატარა მოღნინი. 

დიდი მოღნინი 1751 წელს არის აგებული, ხოლო პატარა ––- 1754 

წელს. 
თუკი მოღნინისაგან ჩიხლაძის ქუჩაბანდს ჩავუყვებით, კაშენის 

ქუჩის მცირე მონაკვეთის გავლით პურის მოედანზე მოვხვდებით. 

მოედნის ირგვლივ ძეელი სახელოსნოების და დუქნების კვალს შე- 

ამჩნევთ. გარკვეულ ინტერესს იწვეეს მოედანზე მდგომი სახლი M7. 

პურის მოედანი უშუალოდ ემიჯნება ენგელსის (ყოფილ ბებუ- 

თას, ბებუთოვის) ქუჩას. ქუჩის გადაღმა, მოედნის პირდაპირ, იწყე– 

ბა აზისბეკოვის (ყოფილი ფეთხაინის) ქუჩა, რომლის მეშვეობი- 

თაც კლდისუბანში შევაღწევთ. იქ, სადაც აზიზბეკოვის აღმა ამა- 

ვალი ნაწილი მთავრდება და ქუჩა მარცხნივ უხვევს, მოხვეული 

ნაკვეთურით გომის ქუჩა ერწყმის. აზიზბეკოვის და გომის ქუჩები 

თავისი ადგილმდებარეობით მთის ფერდობზე, რელიეფის თავისე- 

ბურებებით, კიბეებისა და გადასასვლელების რთული ხლართით 

შენობებისა და ეზოების საინტერესო ურთიერთკავშირით, განსა- 

კუთრებული სიწყნარითა და ინტიმით კლდისუბნის ყველაზე ცხო- 

გელხატულ კუთხეს ქმნის. ასიზბეკოვის ქუჩის დასაწყისშივე მდგო– 

მი სახლი #3 ერთ-ერთი მიმზიდველია ძველი თბილისის სახლებს 

შორის. კვადრატული მოხაზულობის გეგმის მქონე სახლი აზისბე- 

კოვის ქუჩისკენ კუთხით არის მიმართული, სადაც ორ პატარა სამ- 

კუთხედ ეზოს ქმნის. ეზოებში ოსტატურად შესრულებული, ფა- 

ქიზი ორნამენტით დამშვენებული, აივნებიანი ფასადები გამოდის, 

ასევე საინტერესოა აღმართის. ბოლოს, მოსახვევში მდგარი სახლი 
(M 11), რომლის გარე პერიმეტრზე შეკიდულია მომრგვალებული 

ვრცელი აივანი. ამჟამად, მისი სიძველის გამო, ხელახალი აღდგე- 

ნითი სამუშაოები დაიწყო, აქვეა სათავე განუმეორებელი იერის 

მქონე აღმა ამავალი გომის ქუჩისა, რომლის მრავალფეროვნება დ» 

ინტიმური ხასიათი თბილისელებსაც კი აოცებს. აქ თითქმის ყო- 

ეელი სახლი თავისებურად საინტერესოა, თუმცა სიბერეც შერე- 

ვიათ და ჯერ რესტავრატორის ხელიც არ დატყობიათ... განსაკუთ- 

რებულ ყურადღებას იპყრობს გომის ქუჩის დასასრულს მეტად. 

ვიწრო გასასვლელის ირგვლივ მდგომი სახლები #M# 3, 5, 4, 12, 

2/11. აქვე რელიეფი კვლავ მკვეთრად მაღლდება, კლდის ქიმხე 
დგას ლამაზი ფერადი მუშარაბიძთ დამშვენებული სახლი. მის 

გვერდზე კი ე. წ. ათეშქის შემორჩენილი ნანგრევები. 

ათეშქა ცეცხლთაყვანისმცემელთა სალოცავის სახელწოდე- 

ბაა, იგი სპარსული „ათეშ-ქიადე“-დან მოდის, რაც ცეცხლის ტა- 

ძარს ნიშნავს. ირანში შემორჩენილ ერთ-ერთ ათეშ-ქიადეს ნახსევ- 

რად ჩაბნელებულ სალოცავში საფეხურებზე შეყენებულ ლანგარზე 

"მუდმივად ანთია ცეცხლი. „წმინდა ცეცხლთან“ მუდმივად იმყოფე- 

ბა ქურუმი, რომელიც იცავს მას „ავი თვალისგან“ და არ აძლევს 

ჩაქრობის საშუალებას.. თბილისის კლდისუბანში შემაღლებულ 

ადგილზე აგურით ამოყვანილ ოთხკუთხა შენობაში გადახურვის კა- 

მარების მცირე ფრაგმენტებიღაა შემორჩენილი. პლატონ იოსელია- 

ნის ცნობით, ამ ადგილზე ცე ცხლთაყვანისმცემელთა საკერპე უძვე–- 

ლესი ღროიდანვე მდგარა. მისივე თქმით, მე-18 საუკუნის 20-იან 

წლებში მის აღგილზე მეჩეთი დაუარსებიათ. თურქების განდევნის 

შემდეგ, ნადირ-შაჰის ბრძანებით, მეჩეთი დაუნგრევიათ 1735 წელს. 

მე-19 საუკუნეში შენობა ერთხანს კერძო მფლობელობაში ყოფი- 

ლა. უძველესმა სახელწოდებამ კი საუკუნეებს გაუძლო. 
თუკი ზემოხსენებულ ვიწრო გასასვლელს გაეყვებით, ბეთლე– 

მის ეკლესიასთან და სამრეკლოსთან გავალთ- 

ბეთლემი დღეს ფეთხაინის ეკლესიად ცნობილი ტაძრის 

პირვანდელი სახელწოდებაა, ებრაულად „ბეთ“ სახლს ნიშნაეს, 

„ილი“ -- ღვთისას. ამგვარად, „ბეთილი“, „ბეთლემი“ ღვთის სახ–- 
ლის სახელია. ბეით–-ლეჰმი ან ბათლეჰემი თავდაპირველად ქანაა- 

ნელთა, მოგვიანებით კი იუდეველთა ქალაქი იყო სამხრეთ პალეს– 

ტინაში (დღევანდელ იორდანიაში) და ბიბლიის მიხედვით, დავი– 

თის სამშობლოა. სახარების მიხედვით კი, აქ იოსე ქრისტე დაბადე– 

ბულა. თბილისის ეკლესიის სახელი ამ „წმინდა ადგილიდან“ მოდის. 

გადმოცემით, თბილისის ბეთლემს ვახტანგ გორგასალის ზეობის 

ხანაში ჩაეყარა საფუძველი. ჩვენამდე მრავალი გადაკეთებებით 
(განსაკუთრებით ინტერიერში) მოღწეული ეკლესია აუგია თავად 

გივი ამილახვარს 1740 წელს. გივი ამილახვარი ქართლ-კახეთის სა–- 

მეფოს პოლიტიკური მოღვაწე, საამილახვროს უფროსი, ზემო ქარ- 

"თლის სადროშოს სარდალი და გორის მოურავი ყოფილა. მას არა–- 

ერთი ციხე და ეკლესია აღუდგენია. შემდგომში ბეთლემს სომხური 

ეკლესია დაეპატრონა და მას ფეთხაინი ეწოდა, თუმცა ეკლესიას, 

როგორც ქართველთათვის უძველეს „წმინდა ადგილხე“ აგებულს, 

ქართველი მრევლიც ჰყავდა. ეკლესიის სიახლოვეს მდგომი სამ– 

რეკლო მე-17 საუკუნეს განეკუთვნება. ფეთხაინის წინ მდებარე 

ბაქნიდან თბილისის ბრწყინვალე პანორამა იშლება, აქვე იწყება 

კლდისუბნისათვის დამახასიათებელი კიბე-ქუჩა, რომელსაც თბი- 

ლისელები ფეთხაინის კიბეს უწოდებენ. 

- ფეთხაინის კიბის პროექტი 1850 წელს შეადგინა თბი– 
ლისის საგუბერნიო არქიტექტორმა ტიმოთე ბელოიმ, ადრე მის 

ტრასაზე ბილიკი იყო გაჭრილი. პროექტში კიბეს მიყვებოდა სვე– 

ტებზე მოწყობილი სახურავი. მაგრამ პროექტი ბოლომდე არ გან–- 

ხორციელდა. კიბეზე გამოდის შესასვლელები საცხოვრებელ სახ–- 

ლებში და მცირე შუკები. დაახლოებით მის შუაწელზე დგას სომ- 

ხური სამონასტრო ეკლესია სურფ-სტეპანოზი, წმ. სტეფანეს დე– 

დათა მონასტერი დაარსებული მე-18 საუკუნეში. დღემდე მოღწე- 

ული ეკლესია ძირფესვიანად არის შეკეთებული თუ განახლებული 

მე-19 საუკუნეში. 

ფეთხაინის კიბით კვლავ ენგელსის ქუჩით გავალთ. მას თუ 

ჩავყვებით პურის მოედანთან, რიჟინაშვილის ქუჩაზე გავალთ, რომ- 

ლისკენაც თონეთის მოედანია გახსნილი. იგი გარშემორტყმულია 

გასული საუკუნის თბილისისათვის დამახასიათებელი საცხოვრებელი 

სახლებით (#MM 2, 4, 5, 6, 7). მოკლე “რიჟინაშვილის ქუჩით ლესე- 

ლიძის ქუჩის ერთ-ერთ საინტერესო მონაკვეთზე გავალთ, რომლის 

რეკონსტრუქცია 1984 წელს ჩატარდა (არქიტექტორი შ. ყავლა- 

შვილი). საუბარია იმ უბანზე, სადაც ერთმანეთის ახლოს დგას ორი 

ეკლესია: ჯვარისმამა და ნორაშენი. ბოლო დრომდე ეს ეკლესიები 

მინაშენებით იყო გარშემორტყმული. მინაშენები მოშალეს, ტერი- 

ტორია კეთილმოეწყო, ეკლესიების უკან ახალი შენობა აიგო, რო- 

მელიც სასურველ ფონს უქმნის ტაძრებს. რეკონსტრუქციის შედე– 

გად თბილისს კიდევ ერთი ცხოველხატული კუთხე შეემატა. 

ჯვარის მამა (გუმბათიანი ეკლესია) დგას რიჟინაშვილის 

და ლესელიძის ქუჩელის გადაკვეთასთან. ტაძარი იერუსალიმის მო- 

ნასტრების მონასონთათვის მეტოქედ აშენდა -მე-5 საუკუსეში, რო- 

მელთა რიცხვშიც ჯვარის მოსასტეოროიც იყო. აქედან უნდა მომდი- 

ნარეობდეს თბილისის ამ ეკლესიის სახელწოდელა. პირველი ეკლე- 

სია მონგოლეამა დაანგრიეს და მის ადგილხე მე-16 საუკუნეში ახა– 

ლი ტაძარი ააგეს. ეკლესია კვლავ დაინგრა სპარსელების შემოსე- 

ვისას 1795 წელს და მხოლოდ 1825 წელს აღადგისეს. ფასადების 

მოკრძალებულ სამკაულს აგურში გამოყვანილი ჯვარის გამოსახუ- 

ლებები შეადგენს. 

ნორაშენი, სომხუო-გრიგორიანული ეკლესია აღმოსავლე- 

თის ფასადით ლესელიძის ქუჩაზე გამოდის. შენობა ცესტრალურ- 

გუმბათოვანია. ინტერიერის კედლის ფერწერა გასული საუკუნის 

40-იან წლებშია შესრულებული. „ნორაშენი“ სომსურად ახალშენს 

ნიშნავს. ამ ადგილხე არსებული ძველი ეკლესია, ამავე დასახელე– 

ბით, მოხსენებული აქვს ჟან შარდენს, რომელიც თბილისს 1672 

წელს ეწვია, დღემდე მოღწეული საყდარი 1793 წლით თა- 
რიღდება. 

ლესელიძის ქუჩის ბოლო მონაკვეთის ჩავლით გორგასალის მო– 

ედანსე მოვხვდებით. შუა გზაზე მცირე სკვერის პირდაპირ, განა- 

შენიანების სიღომეში სინაგოგის მასიური შენობა დგას, რომელიც 

1910-იანი წლების დასასრულსაა აგებული. 

ვახტანგ გორგასალის მოედნის ტერიტორია ძველად ეკავა თბი- 

ლისის მთავარ სავაჭრო მოედანს, თათრის მოედანს (იგივე შეითან– 

ბაზარს, ქვემო ბაზარს, მეიდანს) დღეს მოედნის სახე სრულიად 

შეცვლილია. ერთ დროს ყოეელ მხრივ ჩაკეტილი, ახლა მთლიანად 

გახსნილია მტკვრის მხარეს. ძველი მოშენებიდან მხოლოდ ციხის– 

დიდის ეკლესია და სამხრეთ-აღმოსავლეთის მხარის მოშენების ხა- 

ზია შემორჩენილი. 

ციხისდიდის ეკლესია იმ ქართულ ტაძართა რიცხვს 

ეკუთვნის, რომელთაც შემდეგ სომხური ეკლესია დაეპატრონა. 
წმინდა გიორგის სახელზე აგებულს ვასუმტის მიხედვით –- „ციხის 

საყდარს) სომხურად „სურფ-გევორქი"“ ეწოდება. ეკლესია დგას 

დღევანდელი გორგასალის მოედნის სამხრეთ-დასავლეთით და მას 

კიბეებით უკავშირდება. ძნელი დასადგენია, თუ როდის აშენდა ამ 

ადგილზე პირველი ეკლესია, ზოგიერთი ცნობით, ეკლესია მე-12 

საუკუნეში განუახლებიათ. ამის შემდეგ ტაძარი რამდენჯერმე დან– 

გრეულა და კვლავ აშენებულა. იგი „დაბალი ციხის“ გალავნის შიგ– 

ნით მდებარეობდა. ციხის კალასაგან გამომყოფი კედელი ეკლესიის 
უშუალო სიახლოეეს, დღევანდელი გორგასალის პირველი შესახვე– 
ვის ხასზე გადიოდა. სახელწოდება იმით აიხსნება, რომ ციხის ფარ– 
გლებში მცირე მოცულობის სხვა ეკლესიაც იდგა და მას „პატარა 
საყდარს“ უწოდებდნენ. დიდი ხნის განმავლობაში ციხეს სპარსე- 
ლები ფლობდნენ. სპარსელების განდევნის შემდეგ, მე-18 საუკუნის 
70-იან წლებში ერეკლე მეორემ შენობა კელავ სომხურ ეკლესიას 

დაუბრუნა. დღეს იგი გრიგორიანების საეპისკოპოსო ეკლესიაა. გად- 

მოცემით, ამ ეკლესიის ეზოში მოუკლავთ საიათნოვა. 

სურფ-გევორქის ეკლესიასთან იწყება ვიწრო და მოკლე სამ– 

ღებროს ქუჩა, ძველი ლილახანა. წარმატებით არის ჩატარებული 
ქუჩის ნაწილის რეკონსტრუქცია (არქიტექტორი ვ. ორბელაძე). ქუ- 

ჩა სანაპიროსთან შედარებით მაღალ ნიშნულზე გადის. ქუჩის გას- 

წვრივ მდინარის მხრიდან ამორტიზებული მოშენება მოხსნეს და 

საწინააღმდეგო მხარის ფასადები სანაპიროსკენ გაიხსნა. სახლები 

გაწმინდეს გვიანდელი მინაშენებისაგან და გეგმარებით შეუგუეს 

ადმინისტრაციულ დაწესებულებას, ძველ განაშენიანებაში ორგა- 

ნულად არის ჩაწერილი აგურით ახლად აგებული ადმინისტრაციუ- 

ლი შენობა. იგი თანამედროვე ფორმებშია გადაწყვეტილი და ზედ- 

მიწევნით მოფიქრებული მასშტაბის, დანაწევრების ხასიათის, მა- 

სალის წყალობით ბუნებრივად არის ჩართული ისტორიულ ქსო- 

ვილში. სამღებროს ქუჩა ბოტანიკური და აბანოების ქუჩების შერ- 

წკმასთან გაგვიყვანს. ბოტანიკური ქუჩა (უფრო სწორად, აღმართი 

და საკმაოდ ქანობიანიც) ბოტანიკური ბაღის მთავარ შესასვლელ- 

თან მიდის. აწინდელი ბოტანიკური ბაღი იმ ტერიტორიახეა გაშ- 

ლილი, რომელიც შუა საუკუნეებიდან მოყოლებული გალავნის გა– 

რეთ განლაგებულ ე. წ. „ციხის ბაღს“ ეკავა ბოტანიკური ქუჩა, 

ვიწრო შუკებით, ეზოების შეკიბული ბაქნებით, მეტად დამახასია– 
თებელია მთაგორიან რელიეფზე განლაგებული უბნისათვის. ქუჩის 

მოსახვევში, მის შუაწელზე სუნიტური მეჩეთი დგას. იგი არ გა- 

მოირჩევა შესამჩნევი არქიტექტურული ღირსებებით, მაგრამ მისი 

ვერტიკალური ნაწილი –– კოშკურა მინარეთი, საკმაოდ აქტიურად 

მონაწილეობს ძველი ქალაქის საერთო ხედში და ცინხისუბნის მო- 

ცულობით –– კომპოზიციური წყობის თვალსაჩინო ელემენტია. იგი 

აღიქმება სხვადასხვა მანძილიდან და განსხვავებული რაკურსებით. 

პირველად ამ ადგილზე მეჩეთი მე-17 საუკუნეში აუშენებიათ. ჩვე– 

ნამდე მოღწეული მეჩეთი კი მე-19 საუკუნის დასასრულს არის 

აშენებული. 

შესამჩნევად განსხვავებულ დონეებზე განლაგებულ ბოტანი- 

კურ და აბანოების ქუჩებს შორის მოქცეულ ვიწრო ხოლში კო- 

ლორიტული უბანია განლაგებული, რომელიც ეოთგვარ ასოცია- 

ციასც კი იწვევს თეატრალურ დეკორაციებთან. ამ უბნის „მთავარი 

ფასადი“ დაბალ ნიშნულზე განლაგებულ აბანოების ქუჩისკენ არის 

მიმართული. 

მართალია, აბანოთუბანი გალავნის გარეთ, წავკისისწყლის მარ– 

ჯვენა ნაპირზე მდებარეობდა (თუ ერთ – ციხის აბანოს არ გავი- 

თვალისწინებთ), იგი იმდენად შერწყმულია ახლა ძველ კალასთან და 

იმგვარად მიმზიდველია, განსაკუთრებით 1984 წელს ჩატარებული 

რეკონსტრუქციის შემდეგ, რომ ჩეენ აუცილებლად გავალთ აბა–- 

ნოების ქუჩაზე, რომელიც დღეს მილებში ჩამწყვდეული წავკისის– 

წყლის თავზე გადის. ქუჩებს შორის მოქცეული მოშენება მთლია- 

ნად განახლებულია და სახლებს ძირითადად საცხოვრებლის ფუნ- 

ქციაღა აკერია. ქვედა სართულებში კი კვლავ სავაჭრო დაწესებუ- 

ლებებია განლაგებული. 

თბილისის სტუმარი, მტერი თუ მოყვარე უმეტესად აღტაცე- 

ბით, ზოგჯერ გაკვირვებით, ბევრჯერ იმედით იხსენიებდა თბილი- 

სის გოგირდოვან აბანოებს, ა. პუშკინი წერდა: „არაფერი შემხვედ- 
რია არც რუსეთში, არც თურქეთში თბილისის აბანოებზე უფრო 

მშვენიერი“. აღტაცებას ვერ მალავდა ა. დიუმა. თბილისის ბუნებ- 

რივი წყლების მადლით გაოცებულნი იყვნენ მე-10 საუკუნის არაბი 

გეოგრაფი თუ ყაზანელი სოვდაგარი ვასილი გაგარა, რომელიც 

მე-17 საუკუნის ოცდაათიან წლებში გავლით ყოფილა თბილისში. 

თბილისის აბანოების ისტორიაში ტრაგიკული ამბებიც მომხდარა. 

1795 წლის სპარსელების შემოსევის დროს აღა-მაჰმად–ხანს, აქაური 

წყლების სამკურნალო თვისებების შესახებ ყურმოკრულს, ტანის 

ერთი გაბანვით განკურნება უცდია და გაცბუნებულს აბანოს დან–- 

გრევა უბრძანებია. , 

' აბანოების უბანი თბილისის უძველესი ნაწილია. ამ ადგილებ– 

ში წარმოიქმნა თბილისის დასახლება. თბილმა წყაროებმა მისცეს 

ქალაქს დასახელება. თბილისის აბანოები იხსენიება ძველ საბუ- 

თებში და მოგზაურთა აღწერებში. თბილისის აბანოები არაერთხელ 

დაუნგრევიათ, აღუდგენიათ, გადაუკეთებიათ. ჩვენამდე მოღწეული 

აბანოების უმეტესობა მე-17 საუკუნით თარიღდება. აბანოების სა–- 

ხელი მისი მფლობელის ვინაობას ასახავდა (ერეკლეს, მეითრის, ენა“ 

ლას აბანოები) ან რაიმე ნიშან-თვისებიდან გამომდინარეობდა 

'იგრილი აბანო“, „ჭრელი აბანო“, „პატრუქის აბანო“). ძველი 

თბილისის აბანოებს მხოლოდ ჰიგიენური დანიშნულება როდი ჰქო- 

ნია, იგი გარკვეულად საზოგადოებრივი დაწესებულებაც ყოფილა. 

აქ იყო ხოლმე თავშეყრის, ზოგჯერ ღამისთევის, ხშირად დროს- 

ტარების ადგილი. აბანოების დიდ ნაწილს ირანული არქიტექტუ- 

რის კვალი ამჩნევია (თაღების წაისრული მოხაზულობა ნიშების 

ხასიათი), აბანოების უმრავლესობაში დარბაზები მიწის დონის 

ქვეით არის განლაგებული და გადახურულია კამარებით. დარბაზე- 

ბი გუმბათოვანი კამარების თავზე მოწყობილი სასინათლო ფარ- 

ნებით ნათდება. 

ჩატარებული სარეკონსტრუქციო სამუშაოების შედეგად აბა- 

ნოები გაიწმინდა მინაშენებისა და დანაშენებისაგან. გამომჟღავნდა 

გუმბათები. განახლდა აბანოების მოპირდაპირე მხარის განაშენიანე- 

ბა. აბანოების ქუჩას კეტავს ე. წ „ჭრელი აბანო“. იგი ე. წ. „აღ- 

მოსავლურ“ ფორმებში გადაკეთდა მე-19 საუკუნეში, ხოლო სახე- 

ლი მიიღო სხვადასხვა ფერის შორენკეცებისაგან, რომლებითაც მო- 

პირკეთებულია მინარეთების მსგავსი კოშკებით დაგვირგვინებული 

პორტალი. სარეკონსტრუქციო სამუშაოები ჩატარდა არქიტექტო- 

რების: მ. ბოკუჩავას, ა. მახარაძის, ა. სოლომნიშვილის პროექტით 

პროფესორ ი. ციციშვილის ხელმძღვანელობით, უბნის აღდგენა- 

რეკონსტრუქცია გაგრძელდება. განსაკუთრებით საინტერესო და 

ერთობ ეგზოტიკურია მოშენება, რომელიც ლეღეთახევის კანიონზე 

გადის (ლეღვთახევი წავკისისწყლის კალაპოტის ერთი ლამაზი მო- 

ნაკვეთია თბილისის ფარგლებში). 

თბილისს გადმოყურებს ნარიყალას რომანტიკული ნანგრევები. 

თბილისის ციტადელი საქართველოს დედაქალაქის მრავალსაუკუ- 

ნოვანი თავგადასავლის მოწმე და უშუალო მონაწილეა. მისი კედ- 

ლები და კოშკები მრავალგზის დანგრეულა, აღდგენილა, გადაკე- 
თებულა. დღემდე მოღწეული ფრაგმენტები სხვადასხვა პერიოდს 

ეკუთენის, ამას მოწმობს ხასიათი. საკედლე მასალა, დუღაბი. შე–- 
მორჩენილთაგან ყველაზე ძველ ნაწილს უნდა წარმოადგენდეს 

ჩრდილო-აღმოსავლეთ კუთხეში მდებარე კოშკის ფრაგმენტი, 
რომელიც თლილი ქვითაა ამოყვანილი. 

„ნარიყალა“ „ნარინ-ყალასაგან“ უნდა იყოს წარმომდგარი და 
„უმცროს“, „მცირე“ ციხეს უნდა ნიშნავდეს („ნარინ“ მონგოლურეი 
სიტყვაა და „უმცროსს" შეესატყვისება). მაგრამ ეს „მცირე“ ციხე 
ყველაზე მეტად გამაგრებული და მიუდგომელი ყოფილა. ამახე 

მრავალი მოწმობა მიუთითებს. თავდაპირველად ნარიყალა ციტადე- 

ლის ყველაზე მაღალ ნაწილს ეწოდებოდა, შემდგომში ეს სახელ–- 
წოდება მთლიანად „ზემო ციხეზე“ გავრცელდა. მთაგორიან რელი- 

ეფზე განლაგებული საციხო ნაგებობები რთულ სისტემას ქმნიდა. 

ნარიყალას კოშკებს “მორის გამოირჩეოდა ე· წ. „თავრიზისა“ და 

„სტამბულის“. ნარიყალას ორი მიწისქვეშა გასასვლელი ჰქონდა 

მტკვრისა და წავკისისწყლისკენ. ეს გასასვლელები დატანილია თბი– 

ლისის 1800 წლის გეგმაზე. ნარიყალას წყლით მომარაგება საგან- 

გებო სისტემით ხდებოდა, არხისა და აკვედუქის შემწეობით. ეს 

უკანასკნელი გამოსახულია თბილისის ტურნეფორისეულ, ნახატზე 

(ჟოზეფ-პიტონი ტუორონეფორი, ფრანგი ბოტანიკოსი საფრანგეთის 

ხელმწიფის ლუი მე-14-ის დაეალებით გაემგზაერა აღმოსავლეთის 

ქვეყნებში. თბილისში იგი 1701 წელს ჩამოვიდა), ნარიყალაზე წმ. 

ნიკოლოზის სახელზე აგებული ეკლესია იდგა. მე-19 საუკუნის და- 

საწყისში იგი თოფის წამლის საწყობად უქცეეიათ და 1827 წელს 
აფეთქებულა. ეკლესია გაიხსნა 1966 წელს ჩატარებული არქეო- 

ლოგიური გათხრების შედეგად. ამასთან, გამოჩნდა უფრო ადრინ- 

დელი (მე-13 საუკუნის) ეკლესიის ნაშთები. ციხის გალავანი ნარი- 

ყალადან სოლოლაკის ქედს მიუყვებოდა ამჟამინდელი კომკავშირის 

ხეივნის ხასზე და მთავრდებოდა ე. წ. შაჰტანტთან-–-მძლავრ ფორ- 

ტიფიკაციულ კომპლექსთან, რომელიც ქალაქს დასავლეთიდან იცავ– 
და. შაჰტახტის ნარჩენები დღესაც აღმართულია კომკავშირის ხე- 

იენის დასაწყისში. ცალკეული ცნობებით შაჰტახტში მე-9 საუკუნი- 

დან ჩნდება არაბების მიერ დაარსებული ობსერვატორია. თბილისის 
ობსერვატორიას იხსენიებს მე-10 საუკუნის არაბი გეოგრაფი ალ- 

ისტახრი. 

თბილისის დედაციხის პატრონები პრაქტიკულად ქალაქს 

ფლობდნენ. მე-17 საუკუნის სპარსი ისტორიკოსი ისკანდერ მუნში 

აღტაცებული აღწერს მის შეუვალობას: „ციხის კოშკები იმდენად 

მაღალნი არიან, რომ ცის კამარას უტოლდებიან. ვერცერთი ქვეყ– 

ნის ხელმწიფემ ვერ შეძლო ამ ციხის აღება, რადგან მას სამი მხრი– 
დან ცამდე აღმართული მთები არტყია გარს, ერთი მხრიდან კი 
მტკვრის წყალი ჩაუდის, ამიტომ აქ ჯარის განსალაგებელი ადგილი 

არ არის“, 

უკვე რამდენიმე წელია, რაც თბილისის დეღაციხეზე სარეს- 
ტავრაციო და გამაგრებითი სამუშაოები მიმდინარეობს (პროექტის 

ავტორია არქიტექტოორ-რესტავრატორი ტ. კიპაროიძე). საუკუნე სა- 
უკუნეს მისდევდა. ბევრი რამ შეიცვალა თბილისის განაშენიანება- 
ში, ხოლო ნარიყალას შთამბეჭდავი მოცულობები კვლაე რჩება სა- 

ქართეელოს დედაქალაქის უწყვეტი ისტორიის მდუმარე და ამაყ 

მოწმედ. 

ზემოთ მოყვანილი თბილისის დათვალიერების გზხა-გეზი ერ- 

თადერთი არ არის. სხვა ვარიანტებიც არსებობს. ისიც აღსანიშნა- 

ვია, რომ შემოთავაზებული მარშრუტების არჩევანი ნაკარნახევია 

დროის მცირე მანძილზე მაქსიმალურად შესაძლებლის ნახვის სუო- 

ეილით. ჩვენი მარშრუტების მიღმა ბევრი საინტერესო ქუჩა და 

უბანი დარჩა. მათი „აღმოჩენის“ შესაძლებლობას კი დამთვალიე- 

რებელს უტოეებთ, რადგან ისტორიულ ქალაქში სეირნობა და საკუ– 

თარი აღმოჩენები ყოველთეის უდიდესი სიამოვნების და სულიერი 

საზრდოს წყართა.

